
Астана қалалық мамандандырылған 
әкімшілік сотының судьясы:

«ЖАҢА МОДЕЛЬ 
ЖҰРТШЫЛЫҚ 

КӨҢІЛІНЕН 
ШЫҒАРЫ АНЫҚ»

ОРАЙЫ КЕЛГЕН ӘҢГІМЕ

БАҒДАР

БҮГІНГІНІҢ БАС ТАҚЫРЫБЫ

САЛЫҚ КОДЕКСІНІҢ ЖОБАСЫ 
КЕМШІЛІКТЕН КЕНДЕ ЕМЕС

(Жалғасы 5-бетте)

(Жалғасы 4-бетте)

4-бет 6-бет 8-бет

Қоғамды алаңдатқан салықтық төлемдерге қатысты шешімдер де белгілі болды. Бұған дейін хабарлағанымыз
дай, жақында Парламенттің жалпы отырысында Салық кодексінің жаңа редакциясы бірінші оқылымда мақұлдан-
ды. Құжат 3 сағатқа жуық талқыланды. Сұрақ қоюға жазылған 45 депутаттың 30-дан астамына ғана өз сауалына 
жауап алу  мүмкіндігі  туды. Мұндай жағдай Парламенттегі талқылаулар барысында өте сирек кездесетін, тіпті ілу-
де бір болатын үрдіс десек артық айтқандық болмас. Депутаттар өз сауалдарында халықтың көкейіндегі барлық 
мәселені қамтуға тырысты. 

(Жалғасы 3-бетте)

Дайын асқа 
тік қасықтар көбейді

КОНСТИТУЦИЯЛЫҚ СОТ  –
ҮЛКЕН ЖАУАПКЕРШІЛІККЕ ИЕ

Конституциялық соттың құрылуы – еліміздің құқықтық даму тарихындағы 
ерекше кезең. 2022 жылғы референдум нәтижесінде қабылданған реформа-
лардың аясында бұл органның пайда болуы Қазақстан халқының құқықтық 
мәдениетін арттыруға және әрбір азаматтың өз құқықтарын қорғау мүмкіндігін 
кеңейтуге бағытталған үлкен қадам болды.

Конституциялық Соттың басты ерекшелі-
гі – кез келген азаматтың, ұйымның немесе 
мемлекеттік органның Конституцияға қайшы 
деп саналған нормаларға қатысты тікелей 
шағымдана алуында. Бұрын бұл мүмкіндік 
шектеулі болатын: Конституциялық Кеңеске 
негізінен мемлекеттік органдар ғана жүгіне 
алатын. Енді әрбір қазақстандық өз құқығы 
бұзылған жағдайда Сотқа жүгініп, өзінің да-
уысын естірте алады. Бұл – құқық үстемдігін 
қамтамасыз етудің және халықтың мемле-

кетке деген сенімін арттырудың маңызды 
тетігі.

Қазақстандағы Конституциялық сот пен 
жергілікті соттардың айырмашылығы өте 
үлкен – олар екі түрлі жүйеде жұмыс істейді 
және міндеттері де әртүрлі. Соттар аза-
маттар арасындағы дауларды қарайтын 
болса, Конституциялық Сот азаматтардың 
өтініші бойынша Қазақстанның нормативтік 
құқықтық актілерінің Конституцияға сәй-
кестігін, Президент, Парламент депутаттары 

сайлауын өткізудің дұрыстығын қарайды, 
Парламент қабылдаған заңдардың Консти-
туцияға сәйкестігін тексереді. Конституция 
нормаларына ресми түсіндірме береді. 

Конституциялық Сот құрылған сәттен 
бастап (2023–2024 жылдары) азаматтар 
тарапынан үлкен қызығушылық байқалды. 
Бүгінге дейін барлығы 9 мыңнан аса өтініш 
қаралып, 400-ден астам шешім шығарылған 
екен. Бұл көрсеткіштердің өзі азаматтардың 
өз құқықтарына деген көзқарасының өзгер-
генін, заң мен әділдікке деген сұраныстың 
артқанын көрсетеді.

Конституциялық Сот жұмысының нәти-
жесінде көптеген құқықтық нормалар қай-
та қаралып, қоғамның құқықтық кеңістігі 
жаңартылды. Мәселен, 558 құқықтық норма 
тексеріліп, 29 заңнамалық актіге өзгерістер 

енгізу ұсынылған. Бұл ұсыныстардың 16%-
дан астамы заңға енгізіліп үлгерді. Процесс 
мемлекеттің өз заңдарын заманауи талап-
тарға сәйкестендіруге деген ұмтылысын 
айқын көрсетеді.

Конституциялық Соттың пайда болуы 
қарапайым азаматтар үшін не береді? Ең ал-
дымен, бұл – өз құқықтары мен бостандықта-
рын қорғаудың жаңа деңгейі. Азаматтар 
енді заңның үстемдігін тек сөз жүзінде емес, 
іс жүзінде сезіне алады. Екіншіден, соттың 
шешімдері арқылы мемлекет құқықтық ак-
тілердің сапасын арттырып, құқықтық мем-
лекеттің негіздерін нығайтады. Үшіншіден, 
бұл орган қоғамда әділдік пен заңдылықтың 
салтанат құруына ықпал етеді.

 «Адасқанның айыбы жоқ, 
қайта үйірін тапқан соң»  

– Айбек Темурұлы, елімізде кас-
сациялық соттар құрылып, биылғы 
жылдың шілде айынан бастап жұ-
мыс істейтіні белгілі болып отыр. 
Істерді кассациялық тұрғыда қарау 
бұған дейін Жоғарғы Соттың ен-
шісінде болды. Бұл сатыны дербес 
құрылымға айналдыру не үшін қа-
жет болды?

– Кассациялық сатыдағы соттарды 
құру сот жүйесін трансформациялау-
дың қисынды жалғасы. Бұл реформа, 
ең алдымен, азаматтардың сот арқылы 
құқының қорғалуын толық жүзеге асы-
руға бағытталған. 2024 жылғы 5 шіл-
деде Мемлекет басшысы Қ.Тоқаев «Қа-
зақстан Республикасының сот жүйесі 
және судьяларының мәртебесі туралы» 
Конституциялық заңға өзгерістер мен 
толықтыруларға қол қойды. Бұл бастама 
Қазақстанда кассациялық соттар құру-
ды бекітті. Реформалар сот жүйесінің 
құрылымын өзгертіп қана қоймай, Пре-
зидент жетекшілігімен басталған Қа-
зақстандағы мемлекеттік басқаруды 
жаңғырту жөніндегі ауқымды бағдарла-
маның бір бөлігі болып отыр. 

Мұндай шешім сот билігінің тәуел-
сіздігі қағидатын нығайтуға арналған 
және Жоғарғы Сот үшін бірыңғай сот 
практикасын қалыптастыру мәсе-
лелерін, ал кассациялық соттар үшін 
істерді қайта қарау функциясын қал-
дыра отырып, соттар арасындағы 
функцияларды бөлудің маңыздылығын 
көрсетеді. Кассациялық соттардың ен-
гізілуімен Жоғарғы Соттың рөлі өзге-
реді, ол сот практикасының біркелкілігін 
қамтамасыз етуге және сот төрелігін 
жүзеге асыру кезінде заңдылық мәсе-
лелерін зерттеуге бағытталған. Аудан-
дық және облыстық соттар, яғни бірінші 
және апелляциялық сатыдағы соттар, 
сондай-ақ жаңадан құрылатын касса-
циялық соттар сот төрелігін тікелей іске 
асырумен айналысатын болады. Конс
титуциялық заңға сәйкес, кассациялық 
соттарға істер тікелей алқаларға келіп 
түседі және іс бойынша тараптарды 
шақыра отырып қаралады. Кассацияда 
істерді қарау мерзімі ақылға қонымды 
мерзім, мысалы алты айдан аспайды.

ТҮЙТКІЛ

ИНТЕРНЕТ-АЛАЯҚТАРДАН 
ШЫҒЫНДЫ ӨНДІРУ ҚИЫН

СОТ ІС ҚАРАДЫ

Алаяқтар қай заманда да қоғамның күрделі мәселесінің бірі болған. Ғаламтордың 
дамуы, әлеуметтік желіні пайдаланатындар қатарының артуы интернет-алаяқтықтың өр-
кендеуіне жол ашты. Бүгінгі алаяқтардың айырмашылығы – телефон мен ноутбуктың ар 
жағында отырып-ақ азаматтарды қақпанына түсіретін айлакерлігінде. 

«ШЕРЗАТ ІСІ»:
процесс тікелей эфирде көрсетіледі

Былтырдан бері көпшілік-
тің қызу талқысына айналған 
Шерзат Полаттың өліміне 
қатысты қылмысқа да заңды 
нүкте қойылатын кез келді. 
Істі Алматы облысының қыл-
мыстық істер жөніндегі ма-
мандандырылған ауданара-
лық сотының судьясы Ержан 

Жанұзақов қарайды. Ержан 
Серікқазыұлы – тәжірибелі 
судья. Ішкі істер министр-
лігінің  академиясын бітір-
ген ол ұзақ жыл ішкі істер 
бөлімінің анықтау бөлімінде 
анықтаушы, тергеу басқарма-
сында тергеуші, аға тергеу
ші, аудандық полиция бөлімі 

Жаңа технология жетістіктерін жетік мең-
герген алаяқтардың қулығына құрық бой-
ламайды. Олардың құрбанына айналғандар 
жыл санап өсіп, күннен-күнге зардап ше-
гушілер қатары ұлғаюда. Біресе банк қыз-
меткері, біресе полиция, біресе ұлттық қа-
уіпсіздік қызметкері секілді түрлі рөлге енген 
қылмыскерлердің көздегені біреу – өзі қоңы-
рау шалған адамды неғұрлым мол шығынға 
батыру. Кейде жаны ашығансып, енді бірде 
қорқытып, тағы бірде ескерту жасаған бо-
лып, кейде ұтыстан дәмелендіріп қоңырау 
соғатын алаяқтарға алданғандар есепшо-
тындағы ақшасын тұтас беріп қоймай, одан 
бөлек банктік жеке деректерін, құпия кодта-
рын оңай ұсыну арқылы аз уақытта банктер 
мен шағын қаржы ұйымдарынан несие алып, 
белшеден қарыз болып шыға келеді. 

Мұндайда алаяқтардың делдалдарды 
жалдайтыны, ақшаларын қолма-қол шыға-
рып алу үшін қаржыға мұқтаж жандарды 
пайдаланатыны байқалады. Қазіргі тілмен 
алғанда ондай тұлғаларды дропперлер деп 
атайды. Алданғанын түсініп, есепшотындағы 
барынан ажырап, банктерге берешек болып 
қалғанда  азаматтардың құзырлы орган-
дарға арыз жазатыны белгілі. Сондайда ең 
алдымен дропперлер күдікке ілінеді. 

Бұрын негізсіз байыту ұғымы заң практи-
касында сирек қолданылған. Мұндай істер 
банктік аударым бойынша ақша шоттарға 
қате аударылған кезде ғана қаралатын. Ал 
әлеуметтік инженерияның яғни, ұялы теле-
фонды пайдалана отырып, сенімге қиянат 
жасаған алаяқтардың әрекетінен зардап 
шеккендер саны күннен-күнге артуда. Ала-
яқтық қылмысының ұлғаюына орай бүгінгі 
күні азаматтық сот ісін жүргізуде жәбірле-
нушілер жеке тұлғалардың шоттарына ау-
дарған алаяқтық фактісі бойынша талап 
қоюды кеңейткен. Сәйкесінше «дроппер-
лерден» негізсіз байыту сомаларын өндіріп 
алу туралы талаптардың өскені байқала-
ды. Статистикалық деректер көрсеткендей, 
соңғы жылдары республикада мұндай аза-
маттық істердің өсуі 270 пайыздан асқан. 

Сот практикасында айқындалғандай, егер 
дропперлер арқылы шоттарға ақша түсу 
фактісі дәлелденсе, онда олар алынған не-
гізсіз байытуды қайтаруға міндетті. 

Негізсіз байыту міндеттемесіне қатыс
ты ұғым еліміздің Азаматтық кодексінің 
953-960-баптарымен реттеледі. Осы бапқа 
сәйкес заңнамада немесе мәміледе бел-
гіленген негіздерсіз мүлікті басқа адамның 
есебінен сатып алған немесе сақтаған адам 
негізсіз сатып алынған немесе жинақталған 
мүлікті соңғысына қайтаруға міндетті. Бірақ, 
көп жағдайда алаяқтық қылмысынан келген 
материалдық, моральдық шығынды өндіріп 
алу өте қиын. Оған бүгінгі сот практикасы 
айқын дәлел бола алады. 

Заманауи жаңашылдықтарды еркін 
меңгерген алаяқтардың интернеттегі ізін 
анықтау аса күрделі. Сондықтан, қылмыс
керлер өзі емес, көбінесе арам ақшаны 
азғантай үстемеақыға бола қолма-қол шыға-
рып беріп жүрген дропперлер жауаптылыққа 
тартылып жатады. Тіпті, несие рәсімдеген 
алаяқтарды тапқанмен, олардан шығынды 
қайтарту да оңай дей алмаймыз. Өйткені 
алаяқтар көбіне-көп тапқан табысын, жи-
наған қаржысын өзінің атына жазбай, туыс
тарының атына рәсімдейді. Соның кесірінен 
қылмысы әшкереленген алаяқтардан бере-
шегін өндіру мүмкін емес. 

Осындай заңсыздықтардан зардап шегіп, 
интернет-алаяқтардың құрбаны болмау үшін 
қаржыны көбейту, құқықтық сауатты артты-
ру бағытында ақпараттық-насихат жұмыста-
рын кең көлемде жүргізуді тоқтатпау қажет. 
Халық банк деректерін, құпия кодтарды бө-
тен адамдарға бермеуі керек. Дроппер ретін-
де ақша табуды дағдыға айналдырғандар да 
оңай келген ақшаның пайда әпермейтінін 
ұғынуы маңызды. Сонымен бірге, интер-
нет-алаяқтыққа тосқауыл қою тетіктері на-
зардан тыс қалмауы тиіс.

А. ТАКЕНОВА,
Жетісу аудандық 
сотының судьясы

АЛМАТЫ ҚАЛАСЫ 
Сот актілерін уақытылы орындаудың қоғам үшін 

маңызы өте зор. Себебі сот шешімінің, үкімі мен 
қаулысының заңнамаға сәйкес дер кезінде дұрыс 
орындалуы азаматтар құқығын мінсіз қорғаудың, 
мемлекеттегі заң үстемдігінің кепілі.

МІНБЕР

СОТ АКТІЛЕРІН УАҚЫТЫЛЫ 
ОРЫНДАУДЫҢ ТИІМДІЛІГІ ЗОР

Бауыржан БОРАНБАЕВ,
Қазақстан Республикасы 

Сот әкімшілігінің 
Маңғыстау облысы 

бойынша департамент 
басшысы 

орынбасарының 
міндетін атқарушы

Жоғарғы Сот көпшілік назарындағы шулы істерді ті-
келей эфирде өткізу тәжірибесін жалғастырмақ. Бұған 
соттың техникалық мүмкіндігі де, әлеуеті де толық жетеді. 
Астанада өткен «Бишімбаев соты» сөзімізге нақты дәлел 
болса керек. Осы онлайн сот барысында азаматтар сот жұ-
мысынан, судьялар қызметінен, прокурор мен адвокаттар 
құзыретінен, процеске қатысудың тәртібі мен құқығынан 
толық хабардар болған еді. Сот процесінің онлайн ре-
жимінде өтуі іске қатысты негізсіз сынның айтылуына, 
жалған ақпараттың таралуына тосқауыл қояды.

бастығының орынбасары 
болып қызмет еткен. Яғни, 
қылмыстық істерді саралап, 
таразылаудың кәсіби мама-
ны. Жанұзақовтың судьялық 
қызметі 2014 жылдың 29 та-
мызынан басталады. Осы кез-
ден бері судья Алматы облы-
сы қылмыстық істер жөніндегі 
мамандандырылған аудана-
ралық сотында жемісті еңбек 
етіп келеді. Ендеше, көпшілік 
жаппай көз тігіп отырған 
шулы істің Ержан Серікқазы
ұлына тапсырылуы оның кәсі-
би біліктілігіне, тәжірибесінің 
молдығына байланысты бол-
са керек.

Айыпты орындығында 9 
күдікті отыр. 10 сәуірде Шер-
зат Полаттың өліміне қатысты 
іс бойынша алдын ала тыңдау 
басталды. Басты сот талқы-
лауы 17 сәуір  сағат 10.00-ге 
белгіленді.

Сот отырысының он-
лайн трансляциясын Жо
ғарғы Соттың YouTube-
каналында мына сілтеме 
бойынша көруге болады: 
https://t.me/Jogargy_
sot/4759

А.САТЫБАЛДЫ,
«Заң газеті»

Сот актісі – судья қараған 
істің түпкі нәтижесі. Ал осы 
сот актісіне қол жеткізу үшін 
азаматтар қаншама уақытын, 
қажыр-қайратын жұмсайды. 
Әрбір сот шешімінің артын-
да азаматтардың сотқа деген 
сенімі, әділдікке деген үміті, 
ертеңгі тағдыры тұр. Сотқа 
жүгініп, өз құқығын қорғау 
арқылы азаматтар еліміздің 
заңнамаларының пәрменіне, 
сот алдындағы теңдікке көз 
жеткізеді. Халықтың осылай-
ша дауды сот алаңында ше-
шуі құқықтық, зайырлы мем-
лекеттің басты белгісі.

Сот саласы да әрбір істі те-
рең зерделеп, тура төрелік 
етуді бағдар етіп белгіле-
ген. Азаматтардың сотқа 
деген сенімін нығайту мақ-
сатында ауқымды жұмыстар 
атқарылуда. Осындай іргелі 
іс-шаралардың түпкі міндеті 
– сотты халыққа жақында-
ту, халықтың құқығы мен 
бостандығын сапалы қорғау. 
Ал мұндай жанкешті жұмыс
тар нәтижелі болуы үшін сот 
актілері орта жолда қалмай, 
дер кезінде, талапқа сай 
орындалуы тиіс.

Өкінішке орай, сот ак-
т ілер ін ің  өз  деңгей інде 
орындалмауы халықтың 
сотқа деген сеніміне көлең-
ке түсіреді. Сот актілерін 
орындау құзырына жатпаса 
да, шешімдердің уақытылы 
орындалмауын сот жұмы-
сымен байланыстыратындар 
жоқ емес. Тіпті судьяның 
атына өкпе-ренішін жолдай-
тындар да бар. Бұл әрине, 
заңды білмеудің салдары. 
Өйткені, «Атқарушылық іс 
жүргізу және сот орындау
шылар мәртебесі» туралы 
заңға сәйкес, елімізде сот ак-
тілерін орындау қызметі сот 
орындаушылар мен жеке сот 
орындаушылардың құзырына 
берілген. Судья сот өндірісі-
не түскен істер мен матери-

алдарды қарауда аз еңбек 
етпейді. Тараптарды қатар 
тыңдап, екі жаққа теңдей 
мүмкіндік ұсына отырып дау
ды таразылайтын судьяның 
жүгінетіні – еліміздің пәрмен-
ді заңдары мен өзінің ары. 
Мемлекет атынан үкім, шешім 
шығаратын әрбір судья өзіне 
жүктелген жауаптылықтың 
қаншалықты маңызды екенін 
біледі. Сондықтан өзінің ғана 
емес, жалпы сот жүйесінің 
беделіне нұқсан келтірмес 
үшін судьялар қауымы әрбір 
істі жан-жақты зерделеп, сау-
атты тұжырым жасауға тыры-
сады. Ал осы терең сүзгіден 
өткен сот актісінің талапқа 
сай орындалуы сот орындау
шыларының жауаптылығына, 
тиянақтылығына, білімі мен 
білігіне байланысты.

Сот актісі күшіне енгеннен 
кейін сот орындаушысы оны 
орындау үшін іс-шаралар қа-
былдауы керек. Осы мақсат-
та борышкерге сот шешімін 
орындау туралы хабарлама 
жіберіледі. Бірақ, сот жүкте-
ген талапты азаматтардың 
бәрі бірдей жауаптылықпен 
орындайды дей алмаймыз. 
Сол себепті сот орындау
шылар борышкерге түрлі 
мәжбүрлеу шараларын қол-
дануға құқылы.

Осы ретте басты орында 
тұруға тиіс негізгі қағида: Сот 
актісінің орындалуы тек заңға 
сәйкес болуы тиіс. Бұл бар-
лық тараптардың құқықта-
рын қорғауды қамтамасыз 
етеді. Сот актілерін орын-
дау процесі уақытында және 
тиімді жүргізілгені жөн. Со-
нымен бірге, мұндағы барлық 
қадамдар мұқият тексеріліп, 
заңға сай орындалуы қажет. 
Бұл сот шешімін орындау 
барысында кемшіліктер мен 
құқық бұзушылықтарды бол-
дырмауға мүмкіндік береді.

Ортақ тәртіпті басшы
лыққа ала отырып тиімді 

жұмыс жүргізілгеніне қа-
рамастан,  сот акт ілер ін 
орындауда  аз  қиындық 
туындамайды. Соның ішін-
де борышкердің қаржылық 
жағдайы сот актілерін орын-
дауда үлкен кедергі. Басында 
мүлкі жоқ, қарызды өтеуге 
қабілетсіз борышкерлерге сот 
актісін орындату қиын. Кей-
бір жағдайларда борышкер-
лер сот шешімін орындаудан 
бас тартады, уақыт созады 
немесе заңсыз әрекеттерге 
барады. Мұндай жағдайда 
сот орындаушылар құқық 
қорғау органдарының көме-
гіне жүгінеді. Сондай-ақ түр-
лі мәжбүрлеу шаралары да 
борышкерлердің сот актісін 
орындауына ықпал етеді. Бұ-
дан бөлек, жауапсыз борыш-
керлерге айыппұлдар немесе 
басқа да жазалау шаралары 
қолданылуы мүмкін.

Сот акт ілер ін сапалы 
орындау – бұл заңды рәсім-
дер мен тәртіпті сақтай оты-
рып, сот шешімдерін дұрыс 
және уақытында орындауды 
қамтамасыз ету кепілі. Еліміз-
де заң үстемдігі салтанат 
құрсын десек бәріміз де заң 
талаптарына бағынып, сот 
актілерін дер кезінде орын
дауға күш салуға тиіспіз.

ҚР ІІМ Академиясында келелі кездесу ұйымдасты-
рылды. Оған Ішкі істер органының құрметті қызметкері, 
отставкадағы полиция полковнигі Әмірбек Шаймаған-
бетов, «Заң» журналының бас редакторы Түймегүл 
Ибашева, «Юридическая газета» тілшісі Агия Берким-
баева мен республикалық Кемел Тоқаев атындағы де-
тектив шығармалар байқауының жеңімпазы, жазушы 
Нұрлыбек Саматұлы қатысты. 

КЕЗДЕСУ

ЕРЛІКТІ ДӘРІПТЕУ 
ЕЛДІКТІ НЫҒАЙТАДЫ

Шарада Әмірбек Шай-
мағанбетов пен Нұрлыбек 
Саматұлы жазған «Тәуел-
сіздік қырандары» кітабы 
таныстырылды. Бұл кітап 
тек көркем туынды емес, 
еліміздің тарихынан сыр 
шертетін, құқық қорғау ор-
гандары қызметкерлерінің 
ерлігін баяндаған дерек-
ті-көркем жанрдағы ерекше 
еңбек. Архив құжаттарына 
сүйене отырып жазылған 
шығармада сол қылмыстар-
ды ашқан полиция қызмет-
керлерінің жанқиярлық ең-
бегі, тергеу барысындағы 
тәуекел мен табандылық 
көркем тілмен өрілген. 

– «Заң» Медиа-корпо-
рациясы» ұйымдастырып 
отырған Кемел Тоқаев атын-
дағы детектив шығармалар 
байқауы кейінгі кезде сирек 
жазылатын жанрды тірілтіп 
қоймай, ізкесуші мамандығы-
на деген қызығушылықты 
арттырып, терең ойлау, са-
раптау қабілетін оятады, – 
деді Әмірбек Шаймағанбе-
тов. 

Жазушы Нұрлыбек Са-
матұлы студенттерге ар-
наған сөзінде құқық қорғау 
саласының мәнін тереңінен 
ашып көрсетті. Ол полиция 
мамандығына тек қызмет 
ретінде емес, үлкен миссия 

ретінде қарау қажеттігін 
баса айтты.

– Сендер – болашақ по-
лиция қызметкерісіңдер. Бұл 
– жай ғана мамандық емес. 
Бұл – ел алдындағы борыш, 
халық алдындағы жауап-
кершілік. Полиция деген-
де менің көз алдыма бүкіл 
адамзаттың тыныштығын 
сақтайтын, әділеттілікті 
қорғайтын, заңға бағына-
тын, заңның үстемдігін ор-
нататын азаматтар келеді. 
Сендер – солардың жо-
лын жалғайтын жас буын-

сыңдар. Сондықтан бұл 
саланы жүрекпен таңдау 
керек. Себебі бұл қызметтің 
артында бір адамның емес, 
тұтас қоғамның тағдыры 
тұрады. Ал детектив жанры 
осы мамандықтың һас ше-
берлерінің ерлігін көрсете 
отырып, мамандыққа деген 
қызығушылықты арттыруды 
көздейді, – деді жазушы.

Қызықты дискуссия ба-
рысында курсанттар қо-
нақтарға сұрағын қойып, 
қос тарап арасында емен-
жарқын диалог орнады. 

Аружан МАУЛЕНБАЙ, 
«Заң газеті»

БҮГІНГІНІҢ БАС ТАҚЫРЫБЫ

САЛЫҚ КОДЕКСІНІҢ ЖОБАСЫ 
КЕМШІЛІКТЕН КЕНДЕ ЕМЕС
Бір қарағанда, бұл құжатта жұрт-

шылықтың наразылығын тудырған 
мәселелер ескерілген сияқты. Жиын 
тізгінін ұстаған Мәжіліс спикері Ер-
лан Қошановтың айтуына қараған-
да, алғашқыда Мәжіліс пен Үкімет 
арасында көп мәселеге қатысты әр 
түрлі ұстаным болды. Талқылау ба-
рысында депутаттар Үкіметпен бірге 
жұмыс істеп, қызу пікірталастардан 
кейін біраз түйткілді мәселе бойын-
ша ортақ шешімге келгендей. Олар-
дың  бірі  қосымша құн салығының 
шекті мөлшері. Үкімет ұсынған бұл 
көрсеткіш 15 млн теңгеден 40 млн 
теңгеге көтерілді.  Қосылған құн 
салығы бойынша шек 40 млн теңге 
мөлшерінде белгіленеді. Әлеуметтік 
маңызы бар азық-түлік, кітап ба-
сып шығару, археология – қосылған 
құн салығын төлеуден босатыла-
ды. Әлеуметтік денсаулық сақтау 
саласында Үкімет қосылған құн 
салығынан босатылған дәрі-дәр-
мектердің әлеуметтік тізімін айқын-
дайды. Қосылған құн салығы тек 
ақылы медициналық қызметтерге 
10 пайыз көлемінде  салынады.  
Әлеуметтік саладағы корпоративтік 
табыс салығы – 2026 жылдан бастап 
5 және 2027 жылдан бастап 10 па
йыз  болады. 

Сонымен қатар  салықтар, төлем-
дер мен алымдар қысқартылып, 12 
салықтың орнына 11 болады. 10 
төлемнің 2-і  яғни, жарнаманы ор-
наластырғаны және лицензиялар-
ды пайдаланғаны үшін төлемдер  
жойылады. 3 төлемді біріктіру ұсы-
нылады: су ресурстарын пайдалану 
үшін, орманды пайдалану үшін және 
жануарлар дүниесін пайдалану үшін 
төлемдер табиғи ресурстарды пай-
даланғаны үшін төлем болады. 

Тағы бір жаңалық салық жеңіл-
діктері оңтайландырылып,  жалпы 
құны 3 трлн теңгеден астам 128 
салық жеңілдігін алып тастау ұсы-
нылып отыр. Корпоративтік табыс 
салығының базалық мөлшерлемесі 
20 пайыз  деңгейінде сақталады, 
бірақ жекелеген секторлар үшін 
жоғары мөлшерлеме белгіленеді. 
Ауыл шаруашылығы тауарын өн-
дірушілер үшін мөлшерлеме 3 пайыз 
деңгейінде қалады.

 «Сән-салтанат салығы» деп ата-
латын тауарлардың жекелеген са-
наттарына жоғары салық салынбақ. 

(Соңы. Басы 1-бетте)

Оның «Басбай», «Қа-
зақ этнографиясы» секіл-
ді туындылары Бейжіңдегі 
«Ұлттар» баспасынан жарық 
көрсе, 2017 жылы Алматы-
дағы «Ән-Арыс» баспасынан 
көптомдық шығармалар жи-
нағы басылып шықты. Бұл жи-
нақ З.Сәніктің шығармашылық 
әлемін тұтас қамтып, ұлттық 
әдебиетіміздің алтын қоры-
на қосылған құнды еңбек. 
Көптомдыққа енген «Сер-
гелдең» тарихи романында 
атақты батыр Қабанбай (Ера-
сыл) Қожақұлұлының інісі 
Тұматай ұрпақтарының ау-
малы-төкпелі заманда Арқа-
дан Тарбағатайға, одан Ал-
тай асып, Гималайдан Үнді 
мұхиты арқылы Қара теңіз-
ге дейін сергелдеңге түскені 
баяндалады. Роман желісі ел 
тағдыры мен халықтың та-
рихи көші-қонын терең су-
реттейді. Ал «Басбай» ро-
маны мен «Басбай туралы 
әңгіме-жырлар» атты деректі 
шығармаларында Шыңжаң 

қазақтарының арасынан шық
қан меценат, тарихи тұлға 
Басбай Шолақұлының өмірі 
мұрағат құжаттары арқылы 
жан-жақты сипатталады.

Зейнолла Сәніктің «Із» 
атты биографиялық хикаяты 
қаламгердің өзі басынан кеш-
кен оқиғалар негізінде Шың-
жаңдағы қазақ зиялылары-
ның өмірі мен тағдыры жайлы 
сыр шертеді.

«Сергелдең», «Басбай» 
тарихи романдары мен әң-
гімелері, новеллалары, «Қа-
ракерей Қабанбай», «Хан ба-
тыр Қабанбай» атты тарихи 
эсселері З.Сәнікті халыққа 
жазушы ретінде кеңінен та-
нытты.

Тарихшы ретінде З. Сәнік 
ХІХ ғасырдың орта шені 
мен ХХ ғасырдың бас кезін-
де өмір сүрген Сүлеймен би 
Әділбекұлы сынды тұлғалар 
жөнінде терең зерттеулер 
жазған. Оның қаламынан 
«Найман шал және Төлегетай 
баба», «Қаракерей абыз»,  

Ол үшін жылжымайтын мүлік құны 
450 миллион теңгеден асатын бол-
са, мүлік салығының мөлшерлемесін 
ұлғайту ұсынылды. Сондай-ақ құны 
75 миллион теңгеден асатын жеңіл 
автомобильдерге, сондай-ақ қымбат 
теңіз кемелері мен ұшу аппаратта-
рына акциздер енгізу жоспарлану-
да. Әділдік мақсатында қымбат ал-
когольдік сусындар мен сигараларға 
10 пайыз акциздер ұсынылады. Осы 
және өзге де жаңалықтар жайлы 
айта келіп, Ұлттық экономика мини-
стрі  Серік Жұманғарин жаңа құжат-
тың қаржылық негізді қамтамасыз 
ететін және халықтың кәсіпкерлік 
белсенділігін ынталандыратын жаңа 
әділ салық жүйесін құруға мүмкіндік 
беретініне сендіруге тырысты. 

Ал «Ақ жол» партиясының же-
текшісі Азат Перуашевтің айтуынша, 
нарықтың жекелеген субъектілеріне 
бәсекелестік емес артықшылықтар 
туғызатын негізсіз жеңілдіктердің 
қысқаруы оң шешім болды. Сол 
секілді  импортқа салынатын са-
лықтар және контрабандаға қарсы 
іс-қимыл шаралары   өз деңгейін-
де қамтылды. Өз кезегінде Үкімет 
бұған дейін келіспей келген  сара-
ланған салық ставкаларының  ен-
гізілуі  үлкен жеңіс. Бастысы жаңа 
құжат бойынша айқындалған  са-
лықтарда тек фискалдық функция 
ғана емес, төмендетілген мөлшер-
лемелер арқылы ынталандырушы 
функция  бар. 

Салық кодексінің жобасы бо

ражат көлеміндегі кірістен айырылу 
деген сөз. Сол сияқты қатты пайда-
лы қазбаларды өндірушілер де ең-
бекақы төлеу қорынан басқа барлық 
салықтан босатылған. Бұл да қыр
уар қаражат. Бір ғана «Қазақмыс
тың» екі жобасы бойынша 5 жылда 
343 млрд теңге жоғалтады екенбіз. 
Осы тектес басқа компаниялардың 
жеңілдігі триллиондаған теңге бо-
луы мүмкін.  Екіншіден,  жүргізіліп 
отырған салықтық реформа нәти-
жесінде бюджетке 4 триллион теңге 
кіріс түседі деген болжам бар. Бірақ 
оның дәлел-дәйекпен негізделген, 
нақты есеп-қисабы жоқ. Мұның 
күмән тудыруы заңды. Осы келелі 
мәселе де жан-жақты зерттелу қа-
жет. Сонымен қатар Ұлттық қорға 
иек арту әлі де тоқтамай отыр. 
Соңғы жылдары одан 28 миллиард 
доллар алынды. Бұл – кейбір мемле-
кеттердің бюджетіне пара-пар сома. 
Жаңа салық кодексінде  бұл бойын-
ша да нақты шешім жоқ. 

Талқыланып жатқан құжаттың 
осындай кемшілігі аз емес екенін 
сөз алған әрбір депутат айтты. Бұл 
орайда Перуашев ортаға салған 
деректер еріксіз назар аудартты. 
Ол бірқатар әріптестерінің ортақ 
келісімге келдік деп қуана айтқан 
қосымша құн салығының мөлшеріне 
қарсы болды.  Оның айтуынша, бұл 
талап бизнесті құрдымға кетіретін 
қате шешім. «Ақ жол» фракция-
сы   қосымша құн салығының  шегін 
жылына 78 млн теңге (20 мың АЕК) 
деңгейінде сақтау туралы ұсыныс 
енгізіпті. Себебі, айналымы жылына 
15 млн теңге және рентабельділігі 
10-15 пайыз  болғанда, бизнестің 
таза пайдасы бүкіл еңбек ұжымына 
айына 150-200 мың теңге болады. 
Егер онда кем дегенде 3-5 адам жұ-
мыс істесе, онда олардың жалақысы 
50-70 мың теңгеге дейін төмендейді, 
яғни кедейлік шегінен төмендейді 
(орташа жалақының 35%). Бұл биз-
несті жабу немесе оның  көлеңкелік 
экономикаға  түсу қаупін тудыра-
ды. Ал бизнестің табысы кем деген-
де 3 жұмыспен қамтылғандардың 
өмір сүруіне мүмкіндік беруі үшін 
оның жылдық айналымы айына 6-7 
млн немесе жылына 80 млн теңгеге 
жуық болуы тиіс. Сондықтан Үкімет 
мәлімдеген 40 миллион теңге мәсе-
лені шешпейді. 

Перуашев мырза Жұманғариннің  
қазір 40 млн теңге шегінде бюджет 
шығыны 400 млрд теңге болады де-
ген сөзін теріске шығарды. Шығын-
дар 100 миллиардтан аспайды және 
бұл олигархтарға емес, мүмкіндік-
тер шегінде жұмыс істейтін шағын 
бизнеске жүктеме болады. Сонымен 
қатар  жеңілдетілген режим үшін 
заңды тұлғалармен мәмілелер бой-
ынша қосымша құн салығын енгізу 
қосымша бухгалтерлік есепті бөлек 

есепке алу және ұстау қажеттілігін 
тудырады. Бұл көптеген шағын биз-
нес үшін қиын және салық төлеу
шілердің қателіктері мен жүйелі 
бопсалауына әкеледі және жеңіл-
детілген салық салу идеясының құ-
нын кетіреді. Азат Тұрдыбекұлының  
айтуынша, жалпы жаңа  қосымша 
салық  мөлшерлемесін енгізуге 
асықпау керек. Өйткені, салықтар-
дың шамадан тыс өсуі экономикаға 
кері әсер етіп, бюджетке түсетін 
кірісті азайтуы мүмкін. 

Ал, аманаттықтар үшін салық 
жүйесін оңтайландыру бастамасы 
аясында сыртқы жарнаманы ор-
наластыру үшін төлемді алып тас
тау туралы ұсыныс таң қаларлық 
шешім болыпты. Фракция жетек-
шісі Бейсенбаев мырзаның айтуын-
ша, негізінде бұл төлем жергілікті 
бюджеттерге жыл сайын 7-8 млрд 
теңге мөлшерінде тұрақты түсім-
дерді қамтамасыз етеді. Оның күшін 
жою республикалық бюджеттен 
өтемақы талап етеді, бұл қаражат 
тапшылығы жағдайында орынсыз 
шешім. Сонымен қатар, бұл жарна-
маны бақылаусыз орналастыруға 
және қалалық абаттандырудың 
нашарлауына әкелуі мүмкін. Бүкіл 
әлемде сыртқы жарнама үшін ақы 
алынады. Бұл бизнестің азаматтар 
алдындағы әлеуметтік жауапкер-
шілігінің бір бөлігі. 

Депутат Магеррам Магерамов
тың айтуынша салық салынатын  
сән-салтанат деп санауға болатын 
мүлік қатарына  жеңіл автомобиль-
дер мен басқа да моторлы көлік 
құралдары, кемелер, әуе кеме-
лерімен қатар құны ондаған милли-
он теңгені құрауы мүмкін  антиква-
риат немесе зергерлік бұйымдар да 
қамтылуы керек еді. Салық заңна-
масы және жалпы елдегі салық сая
саты көптеген жылдар бойы сын 
мен наразылықтың өзгермейтін 
нысаны болды. Енді тағы да жеке 
консультациялық немесе әдісна-
малық кеңес құру арқылы Үкімет 
өзінің тікелей міндеттерін жеке ор-
ганға ауыстыруға тырыспақ. Сон-
да үкіметтің көптеген аппараты не 
үшін қажет? Салық салу мәселе-
лері жөніндегі әдіснамалық (бұрын 
консультациялық) кеңесті «ҚКП» 
фракциясы процесті бюрократия
ландырудың кезекті өнімі ретінде 
ғана көреді.  Биліктің атқарушы 
құрылымына Үкімет ішінде тиімді 
және үйлесімді жұмысты жолға қою, 
кадрларды сапалы іріктеуді жүзеге 
асыру қажет. Сонда  жеке құрыла-
тын Кеңестің көмегінсіз салықтық 
әкімшілендіруді жетілдіру бойынша 
жұмыс жүргізілетін болады. 

Айша ҚҰРМАНҒАЛИ,
«Заң газеті»

ТҰЛҒА

ҰЛТ РУХАНИЯТЫНЫҢ 
ШАМШЫРАҒЫ

Зейнолла Сәнік – қазақ руханиятына мол 
мұра қалдырған жазушы, баспагер, тарихшы, 
этнограф. 

«Қожабай шешен», «Тұғырыл 
хан» тәрізді көптеген тарихи 
эсселер мен очерктер туған.

З.Сәнік негізінен халыққа 
этнограф ретінде жақсы та-
нылды. Оның мәдениетта-
нушы, этнограф Жанат Зей-
ноллақызымен бірігіп жазған 
«Қазақ этнографиясы», «Ру-
хани этнография» деп атала-
тын еңбегі ел үшін өте бағалы 
еңбек болып саналады. 

Қаламгердің «Ұлы Жібек 
жолы» мәдениеті мен оның 
қазақ халқына әсері жөнін-
дегі еңбектері де назар ау-
дарарлық. Ол «Дала Жібек 
жолы», «Жібек жолы мәде-
ниетінің қазақ халқына жа-
саған ықпалы», «Абылай 
ханның сауда тоғанақтары», 
«Тарихтағы сахара Жібек 
жолы саудасы», «Тарихтағы 
«Үрімжі қазақ саудасы», «Та-
рихтағы «Құлжа қазақ сау-
дасы», «Құпия шежірені кім 
жазған?», «Керей этнонимі 
мен найман этнонимі» секілді 
мақалаларында Шығыс пен 
Батысты байланыстыратын 
өркениеттік жолдың тарих-
тағы маңызын кеңінен ашты.

Оның түркілік жазба мұра-

ларға қатысты «Ежелгі Қытай 
жазбаларындағы түркі (қа-
зақ) қаламгерлері», «Ежел-
гі этностар және бүгінгі қа-
зақтар» сынды мақалалары 
– түркітану ғылымына қо-

сылған сүбелі үлес. Бұл ең-
бектерінде автор көне жазба-
лар арқылы қазақ халқының 
этногенезін ғылыми тұрғыда 
зерделеген.

Зейнолла Сәнік – шежіре-

танушы ретінде де таны-
мал. Оның «Шыңжаң қа-
зақтарының шеж ірес і» , 
«Қазақ шежіресі», «Найман 
шежіресі» сияқты еңбектері 
қазақ руларының шығу тегі 
мен тарихи-географиялық 
орналасуын нақты дерек-
тер арқылы сипаттайды. Бұл 
зерттеулер ұлттың тарихи 
жады мен ішкі бірлігін сақтау 
жолында маңызды қызмет 
атқарады. 

Сонымен қатар, З.Сәніктің 
«Қазақ мақал-мәтелдеріндегі 
философиялық көзқарастар», 
«Қазақ мифологиялық аңы-
здарының қоғамдық негізі», 
«Қазақтың хайуанаттар ту-
ралы ертегілері», «Тәрбиелік 
мәні бар аңыздар» сынды 
әдеби-танымдық еңбектері 
оны фольклортанушы ретінде 
де айқындайды.

Зейнолла Сәнік ұлт руха-
ниятының шамшырағы бола 
білді, оның артына қалды-
рған он бес томдық мұрасы 
– ұрпақтан-ұрпаққа жалға-
сар рухани қазына. Ол қазақ 
халқының тарихы мен мә-
дениетін, дүниетанымы мен 
өмір салтын зерттеу арқылы, 
болашаққа жол сілтеген ірі 
тұлға. 

Дәулет ҚАЙРАТҰЛЫ,
әл-Фараби атындағы 
ҚазҰУ, журналистика 

факультетінің  
1-курс студенті

Жетекшісі: 
Н. ТЛЕУБАЕВА

...қолданыстағы кен орындары бойынша жер қой-
науын пайдаланушылар пайдалы қазбаларды өндіру 
салығынан босатылып отыр. Бұл  – 100 миллиард 
теңгедей қаражат көлеміндегі кірістен айырылу 
деген сөз. Сол сияқты қатты пайдалы қазбаларды 
өндірушілер де еңбекақы төлеу қорынан басқа бар-
лық салықтан босатылған. Бұл да қыруар қаражат. 
Бір ғана «Қазақмыстың» екі жобасы бойынша 5 жыл-
да 343 млрд теңге жоғалтады екенбіз.

Мұны сөз алған депутаттар да 
атап өтіп, жаңа Салық кодексінде 
қамтылған талаптардың бірқатары-
ның тиімді болатынын нақты көр-
сеткіштермен ортаға салып жатты.  
Мәселен, Мәжілістегі «Республика» 
партиясының жетекшісі Айдарбек 
Қожаназаровтың айтуынша,  банк 
секторы бойынша  салықтық жеңіл-
діктерді түзету жұртшылықтың көп-
тен қозғап жүрген мәселесі. «Нелік-
тен банктер миллиардтаған пайда 
табады, бірақ шағын бизнес ұзақ 
және арзан несие ала алмайды?» 
деген сауалдар қоғамда  жиі кө-
теріледі. 

2024 жылы банктер 3 трлн теңге 
табыс тапты, бұл ретте 2020–2022 
жылдары қаржы секторына салық 
жеңілдіктерінен бюджет шығыны 
5,1 трлн теңге болды. Сондықтан 
үкіметтің банктер үшін корпора-
тивтік табыс салығының  жоғары 
мөлшерлемесі бойынша ұсынысы 
дұрыс шешім. 

йынша  депутаттар пікірі екіге айы
рылған тұстары да бар. Оның бірі 
өңдеуші кәсіпорындарға берілген 
жеңілдіктерге қатысты болды.  Бірі 
оны дұрыс десе, енді бірі бұны 
олардың мүдделерін лоббилеу деп 
мәлімдеді. Мәселен, ақжолдықтар 
Үкіметтің өңдеу өнеркәсібі үшін КТС 
бойынша 10 пайызға төмендетіл-
ген мөлшерлеме туралы ұстанымын 
қолдады.  «Аманат» фракциясы бұл 
пікірді құптамады. Елнұр Бейсен-
баевтың айтуынша,  ел бюджетінің 
кірісін арттыруда ішкі көздерді ба-
рынша тиімді пайдалану, салықтық 
жеңілдіктерді қайта қарау маңызды. 
Бұл тұста біраз түйткіл бар. Жаңа Са-
лық кодексінің жобасында жер қой-
науын пайдаланушыларға өте көп 
салықтық жеңілдіктер ұсынылған. 
Мәселен, қолданыстағы кен орын-
дары бойынша жер қойнауын пай-
даланушылар пайдалы қазбаларды 
өндіру салығынан босатылып отыр. 
Бұл  – 100 миллиард теңгедей қа-

КОНСТИТУЦИЯЛЫҚ СОТ  –
ҮЛКЕН ЖАУАПКЕРШІЛІККЕ ИЕ

ҚЫЗМЕТ

Мемлекет басшысы бекіткен Гендерлік теңдік стратегиясы негізінен ер-
лер мен әйелдердің теңдігіне қолжеткізу мақсатындағы билік пен қоғамның  
өзара тиімді әрекет   етуіне бағытталған. Гендер – бұл ерлер мен әйелдердің 
мінез-құлқын, сондай-ақ олардың арасындағы әлеуметтік өзара қарым-қаты
насты айқындайтын, олардың әлеуметтік және мәдени нормалары мен рөл-
дерінің жиынтығы.

Әрине, Конституциялық Соттың жұмысы халық 
арасында құқықтық сауаттылықты арттыруды да 
талап етеді. Әр азамат өз құқығын білуі және оны 
қорғау жолдарын түсінуі маңызды. Бұл үшін мемлекет 
пен қоғам тарапынан түсіндіру, құқықтық ағарту жұ-
мыстары жүйелі түрде жүргізілуі тиіс. Конституция
лық Сот тек құқық бұзылған кезде ғана емес, жалпы 
қоғамда құқықтық мәдениетті қалыптастыруда үлкен 
рөл ойнайды.

Бүгінгі таңда Конституциялық Соттың жұмысы Қа-
зақстанның демократиялық, құқықтық мемлекет ретін-
де дамуына жаңа серпін беруде. Бұл орган арқылы 
азаматтар мен мемлекет арасындағы сенімді диалог 
орнауда. Әрбір азамат өз құқығының қорғалғанына 

сенімді болу үшін Конституциялық Соттың мүмкіндік-
терін тиімді пайдалана білуі керек.

Аталған органның құрылуы және оның қызметі 
ҚР Конституциясының мүлтіксіз сақталуын қамта-
масыз етуге, адам мен азаматтардың құқықтарын, 
бостандығын қорғауға қатысты қоғам мен мемлекет-
тің сұранысына сай келеді. Бүгінде Қазақстан жаңа 
дәуірге қадам басты, елімізде бірегей саяси реформа-
лар жүзеге асырылуда. Соның ішінде азаматтардың 
конституциялық құқығын қорғауға әрдайым баса мән 
беріліп келеді. «Заңдардың заңын», яғни Конституция
ны қорғайтын бұл сот жұмысы ел алдында, азаматтар 
алдында және Ата Заңның алдында үлкен жауапкер-
шілікке ие.

Қазила САҒЫНДЫҚОВА,
Маңғыстау облыстық сотының судьясы

Соңғы кездері алаяқтық асқынып барады. Халқымыз қашанда 
«Адамның ала жібін аттама» дегенді жас ұрпақтың құлағына құйып 
өсірді. Бұл адамгершілік тәрбиенің бір көрінісі ретінде бағаланды. 
Өкініштісі, қазір сол асыл қасиет ортамыздан жоғалып бара жатқан 
секілді. Қашанда елді алдау адамды жарға жығады. Бұл жөнінде 
Қылмыстық кодекстің 190-бабында алаяқтық қылмысына 5 жылдан 
10 жылға дейін бас бостандығынан айыру жазасы көзделген. Оған 
сәйкес мүлікті тәркілеу, белгілі бір қызмет түрімен айналысуына 
шектеу қою қарастырылады.

А л қ а б и л е р д і ң  қ а т ы -
суымен сотта қаралатын 
санаттағы істер бойынша 
айыпталушы, сотталушы 
Қылмыстық-процестік ко-
декс талаптарына сай, 
сотқа дейінгі тергеп-тексе-
ру барысында және де ал-
дын ала тыңдауды өткізу 
аяқталғанға дейін өзіне 
қатысты қылмыстық істі 
алқабилердің қатысуымен 

өткізу туралы өтінішін беруге құқылы. Осындай өтініш 
беріліп, оны қолдаған жағдайда міндетті түрде қылмыстық іс 
алқабилердің қатысуымен қаралады.

ҚЫЛМЫС ПЕН ЖАЗА

ДАЙЫН АСҚА 
ТІК ҚАСЫҚТАР КӨБЕЙДІ

Алаяқтық кезінде алдау ауыз-
ша, сонымен қатар жазбаша нысан-
да болуы мүмкін. Жымқыру кезін-
де жалған құжаттарды пайдалану 
алдау нысандарының бірі болады. 
Сондай-ақ, қазіргі технология да-
мыған кезеңде алаяқтық жағдайы 
күрделене түсті. Интернет пен 
цифрлы технологияны пайдалана 
отырып, өзінің жымысқы әрекетін 
жүзеге асыратын адамдар бар. Бұл 
оған қатысты қылмыс түрлерін түбе-
гейлі өзгертті.

Интернет пен цифрлы техноло-
гиялардың кеңінен таралуы жаһан-
дану құрылымын ғана емес, қылмыс 
әлемінің сипатын, соның ішінде қыл-
мыс түрін түбегейлі өзгертті. Қазір 
бәріміздің өмірімізде цифрлы тех-
нологиялар маңызды рөл атқарады. 

Бүгінде жаһандық желі игілігін 
пайдалана отырып, виртуалды қыз-
меттер мен өнімдерге қол жеткізуге 
мүмкіндік алған едік. Нәтижесінде 
соңғы 10 жылдың көлемінде интер-

АЛҚАБИЛЕР – ХАЛЫҚ ӨКІЛІ

Судья алқабилердің қаты-
суымен басты сот талқылауын 
тағайындау туралы қаулыда 
келушілердің саны кемінде 25 
адам болатындай етіп сот отыры-
сына шақырылуға тиісті алқаби-
ге кандидаттардың жалпы санын 
анықтайды. Қаулы шығарылған-
нан кейін сот отырысының хатшы-
сына саны қаулыда көрсетілген 
алқабиге кандидаттарды алқабиге 
іріктеу үшін олардың сот отырысы-
на келуін қамтамасыз ету туралы 
өкім береді. Судьяның өкімі бо
йынша сот отырысының хатшысы 
алқабиге кандидаттарға  сот оты-
рысына келу туралы хабарлама-
лар жолдайды. Сот отырысының 
орны мен басталу уақыты туралы 
хабарлама алған азаматтар алқа-
билерді іріктеу рәсіміне қатысу 
үшін сотқа келуге міндетті. Аза-
маттардың дәлелсіз себептермен 
келмей қалуы Қазақстан заңында 
белгіленген жауаптылыққа әкеп 
соғады.

Басты сот талқылауы таға
йындалғаннан кейін төрағалық 
етушінің өкімі бойынша сот отыры-
сының хатшысы соттағы бірыңғай 
(жылдық) тізімнен алқабиге кан-
дидаттарды алдын ала кездейсоқ 

таңдауды жүргізеді. Сол таңдалған 
адам сот отырысына алқаби ретін-
де жылына бір реттен артық қатыса 
алмайды. Төрағалық етушімен сот 
талқылауына қатысу үшін алқаби-
ге кандидаттарды іріктеу өткізіліп, 
яғни алқабиге кандидаттарды істі 
қарауға қатысудан босату, өздігі-
нен бас тарту және қарсылық біл-
діру туралы мәселелері шешіліп, 
істі қарайтын алқабилер құрамы 
құралады. 

Қылмыстық істер құрамында 
1 судья және 10 алқабилермен 
қаралады (алқабилерді іріктеу 
кезінде 12 адам сайланады, оның 
ішінде екі алқаби қосалқы болып 
табылады және егер алқаби негіз-
гі құрамнан шығып қалса, қосалқы 
құрамның алқабиі істі қарауға қа-
тысады).

Алқабиге облыстық және оған 
теңестiрілген соттың қызметiн ма-
териалдық-техникалық және өзге 
де қамтамасыз етудi жүзеге асы-
ратын уәкiлеттi мемлекеттiк орган 
нақты iс қаралып болғаннан кейiн, 
ал егер iстi қарау созылатын бол-
са, ай сайын бюджет қаражаты 
есебiнен аудандық сот және оған 
теңестiрілген сот судьясының (1 
жылға дейін өтілі бар) лауазым-

дық жалақысының жартысы мөл-
шерiнде, бiрақ алқабидiң сотқа 
қатысу уақытына (жұмыс күнiнiң 
санына) барабар, оның негiзгі жұ-
мыс орны бойынша орташа жа-
лақысынан кем емес мөлшерде 
сыйақы төлейдi. Алқаби, оның 
отбасы мүшелерi және олардың 
мүлiктерi мемлекеттiң қорғауын-
да болады. Қылмыстық iстi жүргi-
зетiн орган, егер сотта мiндеттерiн 
атқарушы алқабиден тиiсті өтiнiш 
келіп түссе, сондай-ақ аталған 
адамдардың қауiпсiздiгiне немесе 
олардың мүлiктерiнiң сақталуына 
қауiп төнудiң басқа да айғақтары 
анықталған жағдайларда, алқа-
бидiң, оның отбасы мүшелерiнiң 
қауiпсiздiгiн, оларға тиесiлi мүлiк-
тердiң сақталуын қамтамасыз ету 
бойынша қажеттi шараларды қол-
дануға мiндеттi.

Алқабид iң  өз  м iндеттер iн 
атқармауы, «Алқабилер туралы» 
заңда көзделген шектеулердi 
сақтамауы Қазақстан заңында 
белгіленген жауаптылыққа, сон-
дай-ақ төрағалық етушінің алқа-
бидi iстi қарауға одан әрi қаты-
судан шеттету мүмкiндігіне әкеп 
соғады.

Еліміз заң үстемдігі орнаған 
әділетті қоғам орнатуға батыл 
қадам басты. Мемлекет басшы-
сының тапсырмасына сәйкес сот 
жүйесінде ашықтықты қамтама-
сыз ете отырып, әділдікті бұлжыт-
пай сақтау бағытында реформа-
лар жүріп жатыр. Еліміздің сотқа 
сенімін арттыруда қарапайым ха-
лықтың өкілдері болған алқаби-
лердің орны бөлек. 

Райхан РАТОВА, 
Жамбыл облысы бойынша 

қылмыстық істер жөніндегі 
мамандандырылған 

ауданаралық соты 
әкімшісінің бас маманы

ГЕНДЕР

ТЕҢҚҰҚЫЛЫҚ ТОЛЫҚҚАНДЫ 
ТҰЛҒАЛЫҚҚА БАСТАЙДЫ

Қазіргі кезде азаматтық қоғам ұлттық 
гендерлік саясатты жүзеге асыруға өмірдің 
барлық   саласында гендерлік теңдікке қол 
жеткізу тетігін жасауға  белсенді түрде, кең 
көлемді жұмыстар жүргізіп жатыр. 

Бұрын «Әйел теңдігі» ұғымы мәселе бол-
са, қазіргі таңда ол «гендерлік теңдік» деген 
үлкен саясатқа ұласып, Мемлекет басшы-
сының қолдауымен осы гендерлік теңдік 

аясында «Тұрмыстық зорлық-зомбылық про-
филактикасы туралы», «Ерлер мен әйел-
дердің тең құқықтарының және тең мүмкін-
діктерінің мемлекеттік кепілдіктері туралы» 
заң қабылданды және ҚР Президенті жа-
нындағы отбасы істері мен демографиялық 
саясат жөніндегі ұлттық комиссия жұмыс 
істеуде. 

Қазақстанда Гендерлік теңдік стратегия

сын іске асыру әйелдер мен ерлердің өз-
дерінің өмір сүру құқықтарын жынысқа бай-
ланысты кемсітусіз іске асыруы үшін жағдай 
жасауға ықпал етеді.

Гендер ұғымын тек қана әйел теңдігін 
қорғайтын бағыт немесе оның құқықтарын 

асыра пайдалануды 
көздеуге бетбұрыс 
деп қана түс інуге 
болмайды. Гендер 
– тек әйелдің ғана 
емес, ер адамның да 
тұлғалық ерекшелік-
терін қорғайтын, ал 
кемсітушілік болған 
жағдайда оның да 
мүддесін сақтауға ат-
салысатын қоғамдық 
үдеріс. 

Ж ы л д а н - ж ы л ғ а 
гендерлік білім беру 
жас ұрпақтың толық
қанды тұлға ретінде 
қалыптасуында өзін-
д і к  оң  нәтижес ін 
беріп келеді. 

Райхан ЖАКИНА,
 Ақтөбе облысының 

қылмыстық істер жөніндегі 
мамандандырылған 

ауданаралық сотының 
әкімші бас маманы, 

сот отырысының хатшысы 

(Соңы. Басы 1-бетте)

Н.МЕЛДЕБАЕВ,
 Астрахан аудандық
 сотының төрағасы

нет көзі арқылы жасалатын қылмыс
тық құқықбұзушылық көбейді. Бас 
прокуратура интернет-алаяқтыққа 
байланысты ел тұрғындарына үндеу 
жариялап та жатыр. Жат әдеттің 
көбейіп бара жатқанын айтып, қа-
зақстандықтарға ескерту жасады.  
Азаматтардың әлеуметтік желілер-
дегі онлайн сауда мен танымал сайт-
тар арқылы алаяқтық құрбаны болу 
көрсеткіші айтарлықтай жоғары. 
Сонымен қатар, қылмыскерлер он-
лайн – қарыз алу жолымен және 
банк карталарынан ақша жымқы-
рады. Алаяқтар көбіне құрбанына 
инвестиция салу, бәс тігу ойынын 
және лотереяны жарнамалайды. 
Жалпы айтқанда, интернет алаяқ
тықтың көбейіп кетуіне мұның бәрі 
себепкер.

Сондай-ақ, микро кредиттік 
ұйымдардың сайттары арқылы он-
лайн қарыз рәсімдеу жағдайы көп 
кездеседі. Қазіргі таңда қаржы пи-
рамидалары өзін жоғары табысты 
инвестициялар саласындағы табыс
ты ұйымдар ретінде көрсетеді. Өз-
дерін жарнамалау мәселесіне ерек-
ше назар аударады. Бұл бағытта 
«инновациялық жоба», «жоғары 
табысты бизнес», «табысқа кепілдік 
береміз» деген жалған уәделерді 
үйіп-төгеді. Осы мақсатта заңды ми-
кро қаржы ұйымдар, букмекерлік 
кеңселер, тұтыну кооперативтерін 
пайдалануға тырысады. 

Қаржы пирамидаларын ұйым
дастырушылар әлеуметтік желіде 
қарқынды әрекет жасайды. Белсенді 
жұмыс жүргізіп, онлайн-табыс неме-
се жоғары табысты онлайн-жобаны 
ұсынады, танымал мессенджерлер-
де чаттар құрып, қатысушыларды 
түрлі ұтыс ойындарымен, сауал-
намалармен және басқа да марке-
тингтік амалдармен тартады.

АҚМОЛА ОБЛЫСЫ

ОРАЙЫ КЕЛГЕН ӘҢГІМЕ

Айбек АМАНГЕЛДИН, 
Астана қалалық мамандандырылған әкімшілік сотының судьясы:

«ЖАҢА МОДЕЛЬ ЖҰРТШЫЛЫҚ 
КӨҢІЛІНЕН ШЫҒАРЫ АНЫҚ»

– Кассациялық соттар қа-
лай жұмыс істейді? Олардың 
құзыреті қандай болмақ?
– Заңға сәйкес, Жоғарғы Сот кас-

сациялық саты болуды тоқтатады, 
арнайы кассациялық соттар құры-
лады. Атап айтқанда, кассациялық 
соттарды Президент аймақаралық 
сот мәртебесімен құрады деп ай-
тылды. Кассациялық сот судьяла-
рының жалпы санын Президент 
Жоғарғы Сот төрағасының Жоғары 
Сот Кеңесімен келісілген ұсынысы 
бойынша бекітеді. Кассациялық сот 
сот істері мен материалдарын кас-
сациялық сатыдағы сот ретінде қа-
райды, сот практикасын зерделейді 
және оны жалпылау қорытындысы 
бойынша төменгі сот сатыларының 
сот төрелігін іске асыру кезінде заң-
дылықты сақтау мәселелерін қа-
райды. Заңда көзделген басқа да 
өкілеттіктерді жүзеге асырады.

Конституциялық заңға енгізілген 
өзгерістерге сәйкес, кассациялық 
соттардың өкілеттіктері, құрылымы 
мен құрамы, сондай-ақ осы соттар-
дың судьялары мен төрағаларына 
қойылатын талаптар белгіленген. 
Кассациялық соттардың судьялары 
үшін кемінде 18 жыл заң өтілі не 
кемінде сегіз жыл судьялық өтілі, 
оның ішінде облыстық соттың су-
дьясы болып жұмыс істеген үш 
жылдық тәжірибенің болуы шарт. 
Кассациялық соттың төрағасы болу 
үшін судья лауазымында кемінде 
10 жыл жұмыс өтілі, оның ішінде 
облыстық соттың судьясы ретінде 
бес жыл жұмыс өтілі талап етіледі. 
Осылайша, Қазақстанда кассация
лық соттар құру Сот төрелігінің 
тиімділігі мен қолжетімділігін артты-
руға, сондай-ақ азаматтардың сот 
жүйесіне деген сенімін нығайтуға 
бағытталған.

– Мұндай өзгерістің орын 
алуына не түрткі болды?
– Еліміздің сот жүйесінде 2013 

жылдан бастап әртүрлі өзгерістер 
орын алды. Кейде тараптардың 
келіспеушілігі облыстық соттар дең-
гейінде қаралды. Мысалы бұрын об-

МІНБЕР

СУДЬЯ АДАЛДЫҚТЫҢ, 
ДЕРБЕСТІКТІҢ ҮЛГІСІ БОЛУЫ КЕРЕК

«Судья өз шешімдерінде 
кімнің дұрыс, кімнің бұрыс 
екенін анықтап қана қой-
м а й ,  ж о ғ а р ы  м о р а л ь д ы қ 
ұстанымдарды әрдайым бас-
шылыққа алуы тиіс», – деген 
екен белгілі Рим философы 
Сенека. Расында заң мен арды 
қатар ұстаған судьяның ғана 
таразысы тең тартып, шешімі 
тараптар тарапынан талассыз 
мойындалары хақ. 
Судьялардың Әдеп кодексін қа-

былдаудың сот саласы үшін маңы-
зы зор. Бұл кодекс судьялардың 
қызметтегі ғана емес, қызметтен 
тыс уақыттағы әдебіне қатысты 
талаптарды белгілейді. Әдеп ко-
дексі басты бағдарына айналған 
әрбір судья сот жүйесінің беделіне 
нұқсан келмеуі үшін әрі сотқа де-
ген азаматтардың сенімін нығайту 
үшін теріс қылықтардан бойын ау-
лақ салуы тиіс.  

Судьялардың Әдеп кодексін-
де қоғамның, азаматтардың сотқа 
қатысты пікірлері мен талапта-
ры толық ескерілген. Бұл қағида 
1996 жылы қабылданған Әдеп ко-
дексінде де басты назарда тұрған 
еді. Республика судьяларының І 
съезінде қабылданған Әдеп ко-
дексі қазылардың этикалық мін-
деттемелерінің алғашқы әліп-
песін жасауымен тарихта қалары 
белгілі. Содан бергі уақыт ішінде 
бұл кодекс бірнеше рет жаңғыр-
тылып, заманауи қажеттіліктерге 

сай өзгерістер мен толықтыру-
ларды басынан кешірді. Ал 2024 
жылы республика судьяларының 
ХІХ съезінде қабылданған Әдеп 
кодексін халықаралық нормалар 
іріктеле отырып, көпшіліктің қа-
тысуымен дайындалған бірегей 
құжат деуге әбден негіз бар. 

Әдептілік нормаларын жи-
нақтаған жаңа кодексті дайындау
ға үлкен күш-жігер жұмсалды. Су-
дьяның негізгі этикалық талаптары 
елеусіз қалмауы үшін бұл құжатты 
әзірлеуге барша судьялармен қа-
тар, ардагер қазылар да барынша 
үлес қосты. Сонымен қатар Әдеп 
кодексін дайындауға сотпен бірге 
етене жұмыс істейтін прокурату-
ра, адвокатура, құқық қорғау ор-
гандарының өкілдері мен отандық 
ғалымдар, заңгерлер, үкіметтік 
емес ұйым мүшелері бір кісідей 
атсалысты. Кодексті құрастыру ба-
рысында шетелдік әріптестердің 
тәжірибесі, қоғамның қажеттілі-
гі, судьялар күнделікті жұмыста 
бетпе-бет келіп жүрген толғақты 
мәселелер толық шешімін тапты. 

Әдеп кодексінің жобасы рес
публиканың барлық соттарында 
кең ауқымда талқыланды. Осын-
дай ашық диалог барысында әрбір 
судья әдептілік қағидатына байла-
нысты өз пікірлері мен ұсыныста-
рын ортаға салды. 

Судьялардың ХІХ съезіне қа-
тысқан Мемлекет басшысы Қа-
сым-Жомарт Тоқаев та судья-

лардың жаңа Әдеп кодексін 
қабылдауын қолдайтынын айтып: 
«Жалпы, судьялар адалдықтың, 
дербестіктің және әділдіктің 
жарқын үлгісі болуы керек. Жаңа 
өзгерістерге сай енді сот ісін қарау 
кезіндегі барлық өрескел қателікті 
Cот жюриі тексереді. Бұл – соттар-
дың тәртіптік жауапкершілігін кү-
шейтуге бағытталған жаңа тәсіл», 
– дей келе судьялар бағдар етер 
негізгі басымдықтарды айшықтап 
берді. 

Әдеп  кодекс і  соттардың 
тәртібінде биік стандарттарды 
бекітіп, сот жүйесіне қоғамның 
сенімін нығайта түседі. Құжаттың 
Венециялық комиссияның оң қо-
рытындысын алғанын да мақта-
нышпен атауға болады. Кодекстегі 
жоғары стандарттар судьяларға 
өз іс-әрекеттерін дұрыс бағалау
ға және олардың тәуелсіздігі мен 
объективтілігіне күмән келтірмеу
ге бағытталған. Құжаттағы биік 
нормаларды ұстанған судьялар 
өз қызметін моральдық-этикалық 
қағидалар негізінде құра отырып, 
сотқа деген сенімді нығайтары 
күмәнсіз.

Эльмира АЛДАБЕРГЕНОВА,
Талдықорған әкімшілік құқық 

бұзушылықтар жөніндегі 
мамандандырылған 

ауданаралық сотының 
төрағасы

ЖЕТІСУ ОБЛЫСЫ

лыстық соттың апелляциялық соты 
және кассациялық соты болды. Бұл 
дұрыс емес. Бір соттың аясында бір-
бірінің шығарған шешіміне бақы-
лау жасау тәуелсіздік, әділеттілік, 
обьективтілік қағидаттарына қайшы 
келетін үрдіс. Жаңа реформалар-
дың арқасында осы олқылықтың 
орны толды. Бүгінгі таңда талап-
тар Жоғарғы Сотта кассациялық 
тәртіппен қаралады. Бұл олардың 
жүктемесін тым көбейтті, азамат-
тармен байланысты азайтты. Өйт
кені, Жоғарғы Соттың істерді қа-
раудан өзге жұмыстары өте көп. 
Талаптар көп түсетін азаматтық 
істер шешімі бойынша сот отыры-
сы өтпейді. Оны судья өзі жеке қа-
рап, негізсіз деп тапса қаулысын 
шығарады. Егер онымен тараптар 
келіспей, прокурор наразылық біл-
дірсе өзінің шешімімен алқалы түрде 
қарауға ұсынады. Бұл жерде сотқа 
тартылған тараптармен кездесу, 

болмады. Десе де, Жоғарғы Сот бұл 
істен мүлде тыс қалмайды. Бұл құ-
зырлы орын еліміздің экномикасына 
басқа азаматтардан қауіп төнуі мүм-
кін жағдайларды, Бас прокурордың 
наразылығы жасалған шешімдерді 
Жоғарғы Сот судьясының ұсыны-
мына сәйкес кассациялық тәртіппен 
қарауы мүмкін. Яғни, Жоғарғы Сотқа 
да қолжетімділік бар. Бірақ оның 
қайта қарау тетігі күрделенді.

– Бұрынғы кассациялық 
соттар істерді таңдап қарай-
тын. Ал істерді жаппай қарау 
сот жүктемесін арттырып жі-
бермей ме? 
– Қазіргі таңда бұл мәселе 

Жоғарғы Сотта талданып, талқы-
ланып жатыр. Меніңше бұл сот-
тар тек кассациялық тұрғыда қа-
райтын болғандықтан жүктемелері 
көп болмайды. Тұтастай алғанда 
кассациялық соттар істерді қарау-
дың біркелкілігін қамтамасыз етеді. 
Жаппай бір тәртіппен жұмыс істей-
ді, оларды өз құзыреті шегінде сот 
актілерін қарап талдайды. Халыққа 
қолжетімді болады. Кассациялық 
соттардың тағы бір ерекшелігі – 
олар тек Астанада жұмыс істейтін 
болады. Бұл кассациялық инстан-
ция тәуелсіздігінің қосымша кепілі. 
Соттар «үздіксіз кассация» қағида-
ты бойынша функцияларды орын-
дайтын болады. Бұл шағымдарды 
алдын ала зерттеу жойылатынын 
білдіреді, яғни олар бірден өндіріске 
қабылданады және мәні бойынша 
қарастырылады.

– Әлемдік тәжірибе қа-
лай? Кассациялық соттар 
қай елдерде бар? Оларда бұл 
жүйе өзін ақтаған ба?
– Иә, бүгінде бұл соттың Еуро-

пада екі үлгісі бар. Мен құқықтық 
тұрғыда дамыған екі елдегі тәжіри-
бесін айтып кетейін. Оның бірі Гер-
манияда кассациялық сотта жап-
пай кассация бар. Ол бірақ селекшн 
деп аталады. Яғни, бұл елде істер 
селекция арқылы таңдалады. Фе-
дералды жоғарғы сот барлық істі 
қарамай, бұл тұрғыда құқықтық 
тұрғыда ерекше, қызықты істерді 
іріктеп алады. Яғни, практикалық 
сипаты бар істерді қарап, бір істің 
аясында, мына дауды мына бағытта 
қарауға болады деп, барлық сот-
тарға бағыт-бағдар береді. Олардың 
басы мақсаты осы тәжірибе негізін-
де елдің құқықтық саласын дамы-
ту. Францияда да жаппай кассация 
бар. Оларда барлық істер аралас әрі 
қысқа қаралады. Бұл тұрғыдан бізге 
ұқсастығы бар. 

–  О й  б ө л і с к е н і ң і з г е 
рақмет!

Айша ҚҰРМАНҒАЛИ,
«Заң газеті»

олардың уәждеріне, өтініштеріне 
құлақ салу жоқ. Олар тыңдалмайды. 
Қылмыстық істер алқалы тәртіппен 
қаралады. Онда тараптар тыңдала-
тын сот отырыс өтеді. Ал, әкімшілік 
іс бойынша сот тікелей өтеді. Онда 
алдын ала тыңдау деген жоқ. 
Оларда талқылауға негіз бар ма, 
жоқ па, бәрібір, жаппай кассация 

жүзеге асырылады. Осы тұрғыда 
жұртшылық тарапынан сындар көп 
айтылды. «Неге азаматтық істер-
де мұндай тәртіп жоқ? Азаматтар 
неге судьямен бетпе-бет келіп, өз 
уәждерін айта алмайды»? – деген 
сауалдар үнемі қойылып келді. Сон-
дықтан Президенттің тапсырмасына 
сәйкес кассациялық 3 сот құрылды. 
Оның негізгі мақсаты барлық істер 
бойынша жаппай кассация орнату, 
яғни істерді іріктемейді, бөлмейді. 
Барлығын алқалы түрде үш судья 
қарайды, барлығы қолжетімді. Аза-
маттық істер бойынша бұл шара ке-
зең-кезеңімен жүзеге асырылады. 
Өйткені, бұл сала бойынша жүктеме 
өте көп. Статистика көрсеткендей 
бүгінгі күні кассацияда өтініштердің 
шамамен 5%-ы ғана кассацияда 
қаралады. Кассацияның жаңа мо-
делін енгізудің арқасында бұл көр-
сеткіш 100% болады. Мұндай тәсіл 
әркімнің өз ісін үш сот сатысында: 
бірінші, апелляциялық және кас-
сациялық сатыда қарауға құқығын 
қамтамасыз етеді.

– Ал Жоғарғы Сот қандай 
жұмыстармен айналыса-
ды? Ондағы судьялар саны 
қысқартыла ма? 
– Кассациялық соттардың құры

луымен сот практикасының бір-
келкілігін қамтамасыз етуге бағыт-
талған Жоғарғы Соттың рөлі де 
өзгереді. Жоғарғы Соттың штат 
саны 35 судьяға дейін қысқарады. 
Жалпы Жоғарғы Сотта қазіргі таңда 
атқаратын жұмыс өте көп. Бірін-
шіден құзырлы ұйым бүгінде кас-
сациялық тәртіппен істерді қарай-
ды. Екіншіден, ол осы еліміздегі сот 
тәжірибесінің біркелкілігін қамтама-
сыз етуге міндетті. Сондықтан сот 

тәжірибесіне талдау жұмыстарын 
жүргізіп, нормативтік қаулылар қа-
былдайды. Парламентке барып, заң 
шығару процесіне қатысады. Со-
нымен қатар ұйымдастырушылық 
істер бар. Сондықтан кассацияны 
бұл органмен бірге ұстау қиын бол-
ды. Мұның сыртында кассациялық 
істерді қарау сапасы да талапқа сай 

Салық мемлекет пайдасына жиналатын міндетті төлем екені белгілі. Осы төлем-
дердің көлеміне қарап мемлекет бюджетті жоспарлайды. Салық төлеушілер тара-
пынан салық есептілігін толтыру кезінде көптеген қателіктер орын алады. 

БІЛГЕН ЖӨН

КАМЕРАЛДЫҚ БАҚЫЛАУ – САЛЫҚ ЕСЕПТІЛІГІН 
ҚАШЫҚТАН БАҚЫЛАУ МҮМКІНДІГІ

Соның ішінде камералдық бақылау 
туралы ақпарат берудің артықшылығы 
жоқ. Бұл тетік салық органдарына бақы-
лау шараларын қашықтан жүргізуге мүм-
кіндік береді. Бүгінгідей әрбір сәт бағалы 
уақытта камералдық бақылаудың са-
лық органына да, салық төлеушілер-
ге де тиімді тұсы баршылық. Айталық, 
осы бастаманың көмегімен салық төле-
ушілер салық есептілігінде анықталған 
бұзушылықтарды дербес жоя алады. Ал 
құзырлы орган өкілдері арнайы барып 
тексермей-ақ салық төлеушілердің де-
кларацияларда көрсеткен мәліметтерін 
салыстыру арқылы, сондай-ақ уәкілетті 
мемлекеттік органдардың мәліметтерін 
талдау негізінде камералдық бақылауды 
автоматтандырылған режимде жүзеге 
асырады.

Камералдық бақылауды жүзеге асыру 
тәртібі Салық кодексінде анық көрсетіл-
ген. Оған сәйкес, камералдық бақылау 
жөніндегі хабарлама салық есептілігін 
ұсыну немесе түсініктеме беру деген 
екі тәсілмен орындалады. Камералдық 
бақылауды жүргізудің түпкі мақсаты – 
салық төлеушіні салық органдарында 
тіркеу есебіне қою және Салық кодексінің 
587-бабына сәйкес салық есептілігін ұсы-
ну. Сонымен бірге салықтар мен бюджет-
ке төленетін басқа да міндетті төлемдерді 
төлеу жолы мен камералдық бақылау 
нәтижелері бойынша салық органдары 
анықтаған бұзушылықтарды дербес жою 
құқығын беру.

Мұндай бақылау салық органдарында 
бар салық есептілігі, салық салу объек-

тілері және салық салуға байланысты 
объектілер туралы өзге де мемлекеттік 
органдардың мәліметтері, салық төлеу
шінің қызметі бойынша әртүрлі ақпарат 
көздерінен алынған мәліметтерді салыс
тыру арқылы жүргізіледі. Егер камерал-
дық бақылау барысында бұзушылықтар 
анықталған жағдайда оның сипаттамасын 
ұсына отырып, салық төлеушіге кемшілік-
терді жою туралы хабарлама жолданады. 
Салық төлеуші хабарламаны алғаннан 
бастап отыз жұмыс күні ішінде кемшілік-
ті жояды. Осы мақсатта салық төлеуші 
анықталған бұзушылықтар бойынша 
салық есептілігін ұсынуы, камералдық 
бақылауда белгілі болған бұзушылықтар 
бойынша түсініктеме беруі немесе осы 
хабарламаны жолдаған салық органдары 
лауазымды адамдардың әрекетіне шағым 
беруі қарастырылған. Камералдық бақы-
лау нәтижесі бойынша анықталған 
бұзушылықтарды жою туралы хабарла-
маны белгіленген мерзімде орындамаған 
жағдайда Салық кодексінің 611-бабына 
сәйкес салық төлеушінің банктік шоттары 
бойынша шығыс операциялары тоқтаты-
ла тұрады. Мұндай жағдайға жол бермес 
үшін салықты уақытында төлеп, салыққа 
байланысты құжаттарды сауатты толты-
ру керек.

Барахан ҰЛАҒАТ,
Алатау ауданы бойынша 

Мемлекеттік кірістер 
басқармасының заңды 

тұлғаларды әкімшілендіру 
бөлімінің бас маманы

АЛМАТЫ ҚАЛАСЫ

Президенттің тапсырмасына сәйкес кассациялық 
3 сот құрылды. Оның негізгі мақсаты барлық істер 
бойынша жаппай кассация орнату, яғни істерді ірік-
темейді, бөлмейді. Барлығын алқалы түрде үш судья 
қарайды, барлығы қолжетімді. Азаматтық істер 
бойынша бұл шара кезең-кезеңімен жүзеге асырыла-
ды. Өйткені, бұл сала бойынша жүктеме өте көп. 
Статистика көрсеткендей бүгінгі күні кассацияда 
өтініштердің шамамен 5%-ы ғана кассацияда қарала-
ды. Кассацияның жаңа моделін енгізудің арқасында бұл 
көрсеткіш 100% болады. Мұндай тәсіл әркімнің өз ісін 
үш сот сатысында: бірінші, апелляциялық және касса-
циялық сатыда қарауға құқығын қамтамасыз етеді.



6
№ 27 (3755)

15 сәуір 2025 жыл
zangazet@mail.ruТЕМІРҚАЗЫҚ

БІР МҮДДЕ

СЕНІМ КЕПІЛІ
Кассациялық сотқа істер алдын 

ала қараусыз үш судьядан тұратын 
алқаға тікелей түсетін болады.

Кассациялық сотқа соттың қау
лысына қанағаттанбаған тарап-
тар апелляциялық алқадан кейін 
шағымдана алады. Істерді кассация
лық сатыдағы сотта қарау белгілі 
бір негіздер бойынша ғана мүмкін 
болады.

Кассациялық сот – сот шешім-
дерін қабылдау кезінде заңдардың 
дұрыс қолданылуы мен түсіндірілуін 
қамтамасыз етеді. Сондай-ақ, төмен-
дегі саты шығарған сот шешімдерін 
қадағалайтын және түзететін сот 
жүйесінің бір түрі болмақ.

Өз кезегінде тәуелсіз кассация
лық сот құру төрелік сапасын және 
азаматтардың жалпы соттарға де-
ген сенім деңгейін арттыруға ықпал 
етеді. Сондай-ақ кассациялық сот-
ты тәжірибеге енгізу сотқа кететін 
қаржыға нұқсан келтірмей, аза-
маттардың ұсыныс-талабын ескере 
отырып шешім шығаруға жол аша-
ды. Сондықтан кассациялық соттың 
шешімі түпкілікті және міндетті. Бұл 
сот жүйесін заңсыз шешімдерден та-
зарту функциясында қызмет атқара-
ды деп жоспарлануда. Төменгі саты-
дағы соттың шешімі заңсыз немесе 

негізсіз деп танылса, кассациялық 
сатыдағы сот оның күшін жойып, істі 
жаңадан сот талқылауына жіберуі 
немесе түпкілікті шешім қабылдауы 
мүмкін. Осылайша, кассациялық сот 
заң тәжірибесінде, прецеденттерді 
белгілеуде, құқықтық тәжірибені 
қалыптастыруда және дауларды 
шешуге ықпал етуде маңызды рөл 
атқарады.

Кассациялық соттардың құ
рылуымен Жоғарғы Соттың рөлі де 
өзгереді. Оның жұмысы сот практи-
касының біркелкілігін қамтамасыз 
етуге бағытталады. Жоғарғы Сот 
алдын ала қарау институтын жою-
ды, «толық кассацияны» қолдану-
ды, қаралуы алты айдан аспайтын 
«ақылға қонымды мерзім» белгіле-
уді, сондай-ақ тараптардың міндетті 
түрде қатысуымен сот процесін жүр-
гізуді ұсынады. 

Өз кезегінде тәуелсіз кассация
лық сот құру сот төрелігінің сапасын 
және азаматтардың жалпы соттарға 
деген сенім деңгейін арттыруға 
ықпал етеді. 

Ақмарал НҰРЫМ, 
Ақжайық аудандық соты 

әкімшісінің басшысы
БАТЫС ҚАЗАҚСТАН ОБЛЫСЫ 

«Қазақстан Республикасының сот жүйесі мен судьяла-
рының мәртебесі туралы» ҚР Конституциялық заңына 2024 
жылдың 5 шілдесінде енгізілген өзгерістерге сәйкес, 2025 
жылдың 1 шілдесінен бастап үш дербес кассациялық сот 
құрылады.

Мемлекет басшысы Қасым-Жомарт Тоқаев 
Шымкент қаласына іссапары барысында Кон-
гресс-холға жиналған жергілікті қауым алдын-
да сөз  сөйледі. Мемлекет басшысы  шаһарға 
жұмыс сапарымен арнайы келгенін, шырайлы 
Шымкент еліміз үшін өте маңызды қала, тарихы 
терең қастерлі мекен екенін атап өтті.

– Көне шаһар тоғыз жолдың торабында тұр. Ұлы 
Жібек жолы кезінде осы аймақтан өткені белгілі. Шым-
кентте ерте заманнан бері сауда-саттық өркен жайды, 
түрлі мәдениеттер мен дәстүрлердің ізі қалды. Бұл 
керуеннің көші әлі де үзілген жоқ. «Батыс Еуропа – Ба-
тыс Қытай» көлік дәлізі осы қаланы басып өтеді. Күре 
жолдың арқасында шаһардың стратегиялық маңызы 
арта түсті. 

Менің бірер жыл бұрын Шымкент халқымен кез-
дескенім естеріңізде болар. Сол кезде айтқан сөзімді 
тағы да қайталап өткім келеді: «Береке дегеніміз 
– экономика, ал ынтымақ дегеніміз – саясат». Шын 
мәнінде, осы екі құндылық елімізді алға бастайды. 
Мұны Шымкенттің бүгінгі келбетіне қарап айтуға да 
болады. Шаһар жыл өткен сайын қарыштап дамып 

келеді. Көптеген өндіріс орындары ашылып жатыр. 
Менің тапсырмаммен бірнеше әлеуметтік нысан са-
лынды. Былтыр қалада жалпы аумағы 1,3 миллион 
шаршы метр болатын тұрғын үй салынды. Металлур-
гия, құрылыс саласы, азық-түлік өндірісі қарқынды 
дамып жатыр. Былтыр қала экономикасы 11 пайызға 
өсті. Шымкентте 300-ден астам инвестициялық жоба 
жүзеге асырылуда. Соның нәтижесінде 9 мың тұрақты 
жұмыс орны ашылды. Тек былтырдың өзінде қалаға 
770 миллиард теңгеге жуық инвестиция тартылған, – 
деді Мемлекет басшысы.

Президент халық арасында Шымкентті «кәсіпкер-
лердің отаны» деп атайтынына назар аударып, қала 
экономикасының жартысынан көбі 140 мыңға жуық 
шағын және орта бизнес нысанының еншісінде екенін 
жеткізді. 

Президент қаланың маңызды жерлерін аралады. 
Мемлекет басшысына қаланың сәулеттік келбетін жақ-
сартып, тұрғын үй-коммуналдық шаруашылығын да-
мыту бағытында атқарылып жатқан жұмыстар жөнінде 
мәлімет берілді.

Р.НАРБЕК, 
ШЫМКЕНТ

АЙМАҚ

ТАРИХЫ ТЕРЕҢ МЕКЕН

Кентау қаласында жастардың құқықтық сауаттылығын 
арттырып, саналы ұрпақ тәрбиелеуге бағытталған маңызды 
шара – «Болашаққа мүмкіндік – Жаңа өмір» атты форум өтті.

Аталған шараны қала әкімдігі мен қалалық прокуратура, 
қалалық полиция бөлімінің ұйымдастырды. Онда сотталған 
адам жазасын өтеп шыққан соң, оның қоғамға бейімделу про-
цесін бақылау және қадағалау жайында сөз қозғалды.

ФОРУМ

 «АДАСҚАННЫҢ АЙЫБЫ ЖОҚ, 
ҚАЙТА ҮЙІРІН ТАПҚАН СОҢ»  
Форум ең алдымен ойнап жүріп 

от басып, өз өміріне балта шауып, 
түрлі қылмыс жасап, темір торға 
тоғытылған адамның ісінің көрінісі-
нен басталды. Ол жазасын өтеп 
шыққаннан кейін өзінің істеген қа-
телігіне қатты өкінетінін де көр-
сетті. Сотты болғаны үшін қалаған 
жұмысына кіре алмай сан соққан 
адамның өкініші өзегін өртегені де 
жасырын емес. Өз қателігін түзеу 
үшін мемлекеттің сол азаматтар-
ды қоғамға бейімдеуге арналған 
мүмкіндіктерін айқын көрсеткен 
көрініс іс-шараға қатысушылар мен 
жастарға ой салғаны анық.

Бүгінгі форумның басты мақсаты 
– алдағы уақытта сотталғандар-
дың арасында қайта қылмыс жасау 
деңгейін төмендетуге ықпал ететін 
тиімді жағдайларды жасау, жол 
бермеу, алдын алу және болдыр
мауға кешенді шаралар қабылдау.

Қала әкімі Жандос Тасов қыл
мыстың салдарымен күрескеннен 
гөрі оның алдын алу маңызды 
екенін атап, өскелең жас ұрпақты 
заңды сақтап, адал еңбек етуге 
шақырды.

Қалалық прокурор көмекшісі Ол-
жас Жорабеков  пен қалалық поли-
ция бөлімінің  басшысы, полиция 
полковнигі Еркеғали Мейірбеков 
қаладағы пробация қызметімен, 
тіркеуде тұрған азаматтармен жүр-
гізіліп жатқан жұмыстар барысы 
жайында баяндама жасады.

– Бүгін біз сотты болған аза-
маттардың қайта қылмыс жасауы-
ның алдын алу мәселесін талқы-
лау үшін жиналып отырмыз. Яғни, 
пробациялық бақылау. Пробация 
– адамдардың қайта қылмыстық 
құқық бұзушылыққа бармауы үшін 

мінез-құлқын түзеуге бағытталған 
қызмет түрі мен бақылау және 
әлеуметтік-құқықтық сипаттағы 
шаралардың заңмен белгіленген 
жүйесі. Қазақстан ТМД және Орта-
лық Азия елдерінің ішінде алғашқы 
болып пробацияның толық жүйесін 
қабылдаған ел. Кентау қаласында 
жыл сайын пробация қызметінің 
есебінен 200-ге жуық адам өтеді. 

Қазіргі таңда Кентау қаласы 
пробация қызметтерінің бақыла-
уында 82 адам есепте тұр. Қыл-
мыстық-атқару жүйесі комитетінің 
мәліметі бойынша, сотталғандар-
дың қайта қылмыс жасауына олар-
дың түзу жолға түсуге деген ни-
етінің жоқтығы, тұрақты жұмыс 
орнының болмауы, ішімдікке са-
лынуы түрткі болады. Сондай-ақ 
қылмысқа барудағы алғашқы сал-
дарды анықтап қарағанда, көбі-
не сотталғандардың әлеуметтік 
бағыттан алшақтауынан, яғни тұр-
мыстық проблемаларының дұрыс 
жолға қойылмағандығынан қайта 
қылмыс жасау орын алады, – деді 
Кентау қалалық полиция бөлімінің 
басшысы Еркеғали Мейірбеков. 

Полиция полковнигінің сөзі-
не қарағанда былтыр соттылығы 
жойылмағандар арасында қайта 
қылмыс жасау оқиғалары – 43,4 
пайызға (53-тен 76-ға) өскен. Жа-
сыратыны жоқ, қазіргі таңда бірі 
білсе бірі білмес, пробация қыз-
метінің жұмысы көзге көрінбейді. 
Пробация қызметкерлерімен ішкі 
істер органдарының қызметкерлері 
де бірлесе отырып заң талаптарына 
сәйкес бірқатар жұмыстарды атқа-
руда. Сотталғандарды тек қылмы-
стық жаза ғана емес, қайта тәр-
биелеу мен дамыту шараларымен 

қамтамасыз ету басты мәселенің 
бірі болып отыр. Бұл олардың қай-
та қылмыс жасаудан бас тартуы-
на үлкен ықпал етеді. Пробация 
қызметкерлерінің тиімді әрекет-
терінің арқасында 2024 жылдың 
көрсеткіші бойынша есепте тұрған 

Қызылорда облысы Жаңақорған ауданының мектеп-интернаты 
бастауыш сынып мұғалімі лауазымына конкурс жариялап, оған 5 
үміткер қатысқан. Солардың бірін конкурстық комиссия жеңімпаз 
деп таныған және ол бастауыш сынып мұғалімі болып жұмысқа қа-
былданған.

Тағы бір үміткер бұл шешімге сотта қарсылық білдіріп, конкурс жеңім-
пазының еңбек өтілі бір жыл ғана екенін, ал оның жұмыс өтілі мен жетістігі 
ескерілмегенін көрсетті. МАӘС талапты қанағаттандырды, мектеп-интер-
наттың қабылдау комиссиясының хаттамасы заңсыз деп танылды және күші 
жойылды. Байқау жеңімпазы бұл шешімге шағымданды.

Қызылорда облыстық соты істің мән-жайын зерделеп, конкурс бұрын 
да өткізілгенін, бірақ ұйымда анықталған бұзушылықтарға байланысты 
уәкілетті органның нұсқамасына сәйкес қайта өткізілгенін атап өтті.

Конкурсты қайта өткізу барысында тағы да бұзушылықтар жіберілген:
- құжаттарды қабылдау мерзімі сақталмаған;
- конкурсты өткізу туралы хабарландыру конкурстық комиссия отыры-

сына бір күн қалғанда орналастырылған және оның қорытындылары бірден 
жарияланған.

Конкурстық комиссия талап қоюшы ұсынған сертификаттарды ескермей, 
жеңімпаздың бағасын негізсіз арттырған және оның себебін негіздемеген.

Істі қарау барысында конкурсты ұйымдастыру және өткізу тәртібінің 
бұзылғаны, кандидаттарды бағалаудың дұрыс жүргізілмегені анықталды.

Осыған байланысты, апелляция бірінші сатыдағы соттың шешімін өз-
геріссіз қалдырды. Әкімшілік әділетті қалыптастырудағы соттардың басты 
миссиясы – билік органдарымен даудың әлсіз жақтарын қорғау, әкімшілік 
органдардың қызметін реттеу болып табылады. 

Облыстық сот Ағарту министрлігінің білім беру саласындағы сапаны 
қамтамасыз ету комитетіне анықталған бұзушылықтар бойынша жеке ұй-
ғарым жіберді.

Қызылорда облыстық сотының баспасөз қызметі

ПӘРМЕН

МҰҒАЛІМНІҢ ҚҰҚЫҒЫ ҚОРҒАЛДЫ

ЛЕБІЗ

ОТАНДЫ СҮЮДІҢ ҮЛГІСІ
Мемлекет басшысы үш 

жастағы атыраулық  балаға 
алғыс хат жолдады. Бұған 
дейін Атырауда тұратын  
3 жасар Дінмұхаммед Жұ-
мажанның шашылған қо
қысты  жинаған түсірілімі 
тарап, көпшілік оған сүй-
сінген еді.  Атырау облысы-
ның әкімі Серік Шәпкенов 
балақай мен оның ата-
анасымен кездесіп, Мемле-
кет басшысының алғысын 
тапсырды.

– Мемлекет басшысының «Таза 
Қазақстан» бастамасы уақытша 
іс-шара емес, әр азаматтың күн-
делікті атқаратын ісіне айналып 
отыр. Кейде көп сөзден гөрі осын-
дай нақты қадамның әсері өзгеше 
болады. Дінмұхаммед әлі де ойын 
баласы болса да, оның әрекеті көп-
ке ой салды. Бұл – отбасындағы 

тәлімді тәрбиенің жемісі, нағыз 
отансүйгіштіктің үлгісі, – деді Серік 
Шәпкенов.

Балақайдың әкесі Ержан Хайро-
шевтің айтуынша, тұрғындардың 
бірі ұлын видеоға түсіріп, әлеуметтік 
желіге жүктеген.

Е. КЕБЕКБАЙ 
АТЫРАУ

25 адам жұмысқа орналасса, 24 
адам ем алуға,  80 адамға 5 АЕК 
мөлшерінде қаржылай көмек көр-
сетілді. Сондай-ақ 8 адамның 
мектеп жасындағы 15 баласы оқу 
құралдары және ыстық тамақпен 
қамтамасыз етілді. Сонымен қатар, 
барлық есепте тұрған тұлғалар 
психологиялық көмек алды. 

2024 жылдың басынан бері сот-
талғандардың арасында (проба-
ция есебіндегілер) қайта қылмыс 
жасау 20%-ға азайған (5-тен 4-ке). 
Жаза өтеу ережелерін қаскөй-
лікпен бұзғаны үшін пробация қы-
зметінің ұсынысымен 2024 жылы 
17 адамға қатысты іс құжаттар 
сотқа жолданып 3 азамат бас бо-
стандығынан айырылды. Биыл 7 
адамға қатысты іс құжаттар сотқа 
жолданып 3 азамат бас бостан-
дығынан айырылды. 

Қылмыстық кодекске енгізілген 
түзетулерге байланысты жаза қа-
таңдатылған. 2 жасөспірім қамауға 
алынып, сотқа дейінгі тергеп-тек-
серу амалдары жүргізілуде. Иә, заң 
бәріне де ортақ. Сол себептен де 
қылмыстық заң жасөспірімдердің 
келешекте қатыгездік әрекеттер-
ге бармауы үшін және олардың 
дұрыс жолға түсуіне септігін тигі-
зері анық.

Аталған келелі жиында ойсалар 
тағылымды әңгімемен бөліскен қа-
ланың бас имамы Ғалымжан Але-
кеев әрбір жанның дұрыс жолға 
түсуіне отбасындағы тәлім-тәр
биесі үлкен рөл атқаратынын атап 
өтті.

Жалпы, пробация қызметінің 
мақсаты – күдіктінің, айыпталушы-
ның мінез-құлқын түзеу, сотталған 
адамды қоғамға бейімдеу. 

Форумда қылмыс жасаған адам-
ды қоғамнан тыс қалдырмай, оны 
қоғамға қайта қосу үшін арнайы 
реабилитациялық бағдарламалар, 
психологиялық көмек көрсету, 
кәсіби дағдыларды үйрету қажет-
тігі айтылды. 

Раушан НАРБЕК

«Media page kz» ЖК, ZANGAZET.KZ - Алматы 
ќаласы, Аќтолќын кµшесі, 4Б, 1 ќабат, 1 кењсе, 
www.zangazet.kz, WhatsApp: 8 707 388 40 80.

ИП «Profy Agency kz» 
Тел. 8 705 185 75 73, 8 701 739 27 83, 
8 747 280 09 12, 8 707 895 21 99.
г.Алматы, пр.Абылай хана, 60, оф.509
e-mail: zan-info@mail.ru, www.zan-info.kz 

«KAIROS» ЖК, Алматы ќаласы, Жібек жолы 
дањѓылы, 55, Пушкин кµшесімен ќиылысы, 
«Алма» СО, 4 ќабат, ресепшн, тел.: 271-49-
39, 8707 705-92-22. E-mail: kaldybayeva@
mail.ru. Барлыќ хабарландыруды What’s app 
бойынша ќабылдаймыз. 

ЖК «Gold Capital» Н±р-С±лтан ќ., Абай 
кµшесі, 78, 105-кењсе. Тел.: 8 (7172) 52-02-
11, 8(702)839-90-86.

«Sokrat-PV» Юридическое агенство» 
ЖШС, Павлодар ќаласы, Крупская кµшесі, 61, 
кењсе 23. 

Телефон: 87027159520; 87182221266 (ж±-
мыс). 

«Назар-1 фирмасы» ЖШС («РУТА» ЖА), 
директоры Кривилова Татьяна Ивановна. 
Шымкент ќ., Г.Иляев кµшесі, 47 (Шаймер
денов к. б±рышы) RBK банктіњ жанында, 
Тел.: 8 (7252) 53-40-48. WhatsApp : +7-705-
705-31-31. E-mail: nazar.reklama@gmail.com

ЖК «TRade and service», 
Алматы ќ., ш/а Жетісу-3, 55/133.
ЖК «Аюбаева», Ќараѓанды ќ., Жамбыл 

кµшесі, 11. Тел.: 8 (7112) 42-00-71.
«Грация» ЖШС, Атырау ќаласы, Махамбетов 

кµшесі, 107-а, 2-бµлме, тел.: 32-14-29, 30-65-24,  
8701 920 4538.

«ЮрСлужба» ЖШС, Кµкшетау ќ., Е. Әуелбеков 
кµшесi, 129. Тел.: 8 (7162) 25-77-17, 8(747) 8097074.

«Версия-Пресс» ЖШС, Павлодар ќ., Естай 
кµшесі 40. Тел.: 8 (7182) 32-47-67, 32-49-04

Ќалиасќаров Н±рлан Н±рѓисын±лы ЖК, 
Петропавл ќ., К.Сүтішов кµшесi, 58, 30-бµлме, 
3-ќабат. Тел.: 8 (7152) 46-02-57, ±ялы тел.: 8 
(777) 572-29-91, 8 (701) 315-54-59.

ЖК «Бакирова Г.», 
Шымкент ќ., Желтоќсан кµшесі, 18. Әділет 

Департаметініњ жанында. Тел.: 8 705 714 58 77.

Михеева Ольга Станиславовна ЖК, Ќос
танай ќ., Гоголь кµшесі, 110, ВП 67 (Чехов-Гоголь 
кµш. ќиылысы), Тел.: 8-714-2-50-97-07, ±ялы 
тел.: 8-7758847211, 8-7053506918. 

«Озат-1» ЖШС, Аќтµбе ќ., Алтынсарин 
кµшесі 31. Тел.: 8 (7132) 40-41-05, ±ялы тел.: 
87774348344 және Аќтау ќаласы.

ЖК «SAPA KZ» Атырау ќаласы, ±ялы тел.: 
87781063779, e-mail:zan-at@mail.ru. 

«Юридическая фирма «Консультант» 
ЖШС Орал ќ., Л.Толстой кµшесі, 28. Тел.: 8 
(7112) 50-88-05.

«Реклама» ЖШС, Орал ќ., Достыќ-Дружба 
дањѓылы, 182. Тел.: 8 (7112) 50-47-34.

«Компания Жете» ЖШС, Талдыќорѓан ќ., 
ш/а, Молодежный 3-үй, 1-п. Тел.: 8(7282) 24-29-
66, 87058147221.

ЖК Гавриленко И.И., Ќостанай ќ.,пр. 
әл-Фараби 119-үй, 407-А бµлме. Тел/факс: 8 
(7142) 53-63-21.

«Жас Отау» ЖК Ќыдырбаева Н.Н.Ќызыл
орда ќ., Әйтеке би кµшесі, 27. Тел.: 26-45-89,  
±ялы тел: 8 (777)402-28-28; 8 (700) 332-24-78

ЖК Тажибаева, Тараз ќаласы, Ќойкелді кµ-
шесі 158 а, ХЌО аумаѓы. ¦ялы тел.: 87017268772, 
87054422939.

ЖК Новоселова Лилия, Петропавл ќаласы, 
Ќазаќстан Конституциясы кµшесі, 28-үй, 1-ќа-
бат. Тел.: (87152) 46-74-77, 8-777-228-64-13.

ЖК «Reklam Servise», Тараз ќаласы, Тµле 
би кµшесі, 73 (ауладан кіру). Тел.: 8(7262)502222, 
±ялы тел: 87019457336 Татьяна.

ЖК «Выдай», ¤скемен ќаласы, 60. Тел.: 
8(7232) 578414, ±ялы тел.: 87772256506.

Алматы қаласы

Тел.: (727)292-43-43

8 (708) 929-98-74

E-mail:

zanreklama@mail.ru

ЖАРНАМА 
БӨЛІМІ:

ЖАРНАМА ҚАБЫЛДАЙТЫН  
ОРЫНДАР:

МҰРАГЕРЛІК

ТАРАТУ
2. «Про Роботикс» ЖШС (БСН 221040039479, Астана қаласы, 

Сығанақ көшесі, 54А ғимарат, н.п. 90В) өзінің таратылатыны тура-
лы хабарлайды. Талап-шағымдар осы хабарландыру  жарияланған 
күннен бастап екі ай ішінде мына мекенжай бойынша қабылдана-
ды: Астана қаласы, Абылай хан даңғылы, 20А үй, 60-пәтер, тел. 
87759903706. 

3. «Жарқын Construction I» ЖШС (БСН 230740031190, Астана 
қаласы, Нұра ауданы, Күлтегін көшесі, 19/1 үй, 164-пәтер) өзінің та-
ратылатыны туралы хабарлайды. Талап-шағымдар осы хабарландыру  
жарияланған күннен бастап екі ай ішінде мына мекенжай бойынша 
қабылданады: Астана қаласы, Қабанбай батыр даңғылы, 47/2 үй, 
602-кеңсе, тел. 87715166301. 

5. «Рысбек 2021» ЖШС (БСН 210540038622) өзінің таратылатыны 
туралы хабарлайды. Талап-шағымдар осы хабарландыру  жария-
ланған күннен бастап екі ай ішінде мына мекенжай бойынша қабыл-
данады: Алматы облысы, Райымбек ауданы, Сарыжаз ауылы, Әбдра-
зақ көшесі, 46, тел. 87052190454. 

6. «Алпроф Трэйд Караганда» ЖШС (БСН 161040015795) 
өзінің таратылатыны туралы хабарлайды. Талап-шағымдар осы 
хабарландыру  жарияланған күннен бастап екі ай ішінде мына 
мекенжай бойынша қабылданады: Қарағанды облысы, Қарағанды 
қаласы, Қазыбек би атындағы аудан, Юбилейная көшесі, 23/3 
құрылыс. 

14. «ИНЖИНИРИНГ СОЛЮШАНСС» ЖШС (БСН 231140010406) 
өзінің таратылатыны туралы хабарлайды. Талап-шағымдар осы 
хабарландыру жарияланған күннен бастап 2 ай ішінде мына мекен-
жайда қабылданады: ҚР, Маңғыстау облысы, Ақтау қаласы, 22-шағын 
аудан, 10Б үй, 56-пәтер. Тел. +77016529698.

15. «ТОО «Н-Глобус»» ЖШС (БСН 140240013234) өзінің таратыла-
тыны туралы хабарлайды. Талап-шағымдар осы хабарландыру жари-
яланған күннен бастап 2 ай ішінде мына мекенжайда қабылданады: 
Атырау облысы, Жылыой ауданы, Құлсары қаласы, СМП-224, 10-үй, 
10-кеңсе, тел. 87015551591.

16. «Токырауын и Ко» ЖШС (БСН 160440031164) өзінің тараты-
латыны туралы хабарлайды. Талап-шағымдар осы хабарландыру 
жарияланған күннен бастап 2 ай ішінде мына мекенжайда қабылда-
нады: Астана қаласы, Алматы ауданы, Абылай хана көшесі, 49/2 үй, 
26-пәтер, тел. 87757955599.

17. «ТОҚЫРАУЫН» ЖШС (БСН 020140009046) өзінің таратылаты-
ны туралы хабарлайды. Талап-шағымдар осы хабарландыру жария-
ланған күннен бастап 2 ай ішінде мына мекенжайда қабылданады: 
Астана қаласы, Алматы ауданы, Абылай хана көшесі, 49/2 үй, 26-пә-
тер, тел. 87757955599.

ӘРТҮРЛІ

23. Маңғыстау облысының мемлекеттік еңбек инспекциясы 
басқармасы» ММ (БСН 130840000857) өзінің ерікті түрде таратылаты-
ны туралы хабарлайды. Талап-шағымдар болған жағдайда төменде 
көрсетілген мекенжай бойынша қабылданады: Маңғыстау облысы, 
Ақтау қаласы, 14 шағын аудан, №36А ғимарат.

САЛАУАТТЫ ҚАЗАҚСТАН

ШЫМКЕНТ ҚАЛАСЫ  МЕДИЦИНАЛЫҚ 
ТУРИЗМ ОРТАЛЫҒЫНА АЙНАЛМАҚ

Шымкентке туристер демалып, дәмді ас  ішу 
үшін ғана келмейді. Енді мұнда денсаулығын 
түзетіп, ең мықты деген дәрігерлерден жәрдем 
алуға болады. Қазірдің өзінде денсаулығын 
реттеуге Өзбекстан, Тәжікстан, Ресей, тіпті Қы-
тайдан да емделушілер келе бастаған. Әсіресе, 
кардиология, нейрохирургия және ортопедия 
бойынша күрделі оталар жасалып жатыр. 

Алдағы жылдары Шымкент медициналық 
туризм бағытында нағыз көшбасшыға айналуға 
үмітті. Қанша жерден сынаса да, қазір жалпы 
Қазақстан медицинасына деген сенім біршама 
артып келеді. Бұл қуантатын жағдай. Оған Қа-
зақстанға келіп сауығып, үйіне қайтып жатқан 
туристердің алғысы дәлел.

Р. НАРБЕК

Қарағанды облыстық сотының судьялар ұжымы мен Қа-
зақстан Республикасының Судьялар одағы Қарағанды облыстық 
филиалы Қарағанды облыстық сотының судьясы Талғат Әли-
ханұлы Нығметовқа ағасы 

Қайрат Әлиханұлының 
дүниеден өтуіне байланысты қайғысына ортақтасып, көңіл ай-
тады.

22. 11.12.2024 жылы қайтыс болған  Талдыбаев Мурат Сатолдае-
вичтің артынан мұрагерлік іс ашылуына байланысты мұрагерлеріне: 
Жаркент қаласы, Жібек жолы даңғылы, 61-үй, 38-кеңсе бойынша но-
тариус Садбан Күләндаш Тұрсынқызына келіп жолығуларын сұрайды.

КӨКЖИЕК

Бұл бағдарлама тек Астана, Алматы 
және Шымкент қалаларында жүзеге асы-
рылып, сол өңірлерде жұмыс істеп жүрген, 
тұрғылықты тіркеуі бар жастар пәтерге ие 
болған еді. Олар пәтерді 5 жыл мерзімге 
жалға алу құқығымен қоныстанған. Уақыт 
өте келе, осы пәтерлерді қайта мемлекетке 
қайтару кезеңі келді.

2024 жылдан бастап бұл бағдарламаға 
өзгерістер енгізілді. Атап айтқанда, жалдау 
мерзімі 5 жылдан 3 жылға қысқартылды, 
ал жастардың әрі қарайғы тұрғын үй мәсе-
лесін шешу үшін «Қамқор» атты өңірлік 
бағдарлама іске қосылды.

«Қамқор» бағдарламасы бойынша, жал-
дамалы пәтер мерзімі аяқталған жастар 
«Отбасы банк» арқылы жеңілдетілген ипо-
текалық несие рәсімдей алады. 

Ресми мәліметтерге сәйкес, Шымкент 
қаласында 2024 жылдың наурыз айын-
да қосымша 900-ден астам азаматқа үй 
берілген. Сонымен қатар, «Отбасы банк» 
өкілі Нұрсұлтан Әбдіхановтың айтуынша, 
үйдің алғашқы жарнасын азаматтар өз қа-
ражаты есебінен жинауы тиіс. Бұл – олар-
дың төлем қабілетін растайтын маңызды 
көрсеткіш.

«Қамқор» бағдарламасына қатысқысы 
келетін азаматтар міндетті түрде «Отбасы 
банк» тұрғын үй салымшысы болуы тиіс. 
Сонымен қатар, олар алғашқы жарнаның 
10%-ын жинап, соны растайтын құжаттар 

ұсынуы қажет. 2024 жылдың алғашқы тоқ-
санында 489 жас алдын ала төлем қабілетін 
тексеру конкурсына қатысқан. Соның ішін-
де 201 азаматтың өтініші мақұлданған.

Жаңа бағдарлама жастарға жалдамалы 
пәтермен шектелмей, жеке меншік бас-
панаға қол жеткізуге нақты мүмкіндік бе-
реді. Бұған дейін 5 жылға жалға алған 
жастар енді пәтерді мемлекетке қайтарған 
соң, ипотека рәсімдеп, өздері қалаған ау-
дандағы үйді таңдай алады. «Қамқор» ая-
сында сатылатын пәтерлердің құны нарық 
бағасымен есептеледі. Сондықтан сатып 
алушы азамат толық соманы өз есебінен 
төлеуге тиіс.

Жастардың баспанаға қол жеткізу мәсе-
лесі – мемлекеттің күн тәртібіндегі басты 
әлеуметтік міндеттердің бірі. Осы мақсатта 
қолға алынған «Қамқор» бағдарламасы 
– жалдамалы кезеңнен кейін де жастарға 
нақты шешім ұсынатын маңызды бастама. 
Қазірдің өзінде көптеген жас азамат осы 
мүмкіндікті пайдаланып, алғашқы жарна-
ларын жинап, құжаттарын өткізіп жатыр. 
Мемлекет бұл бағытта жұмысты жалғасты-
ра береді. Жастардың өмір сүру сапасын 
арттыру, тұрақтылық пен болашаққа сенім 
қалыптастыру – елдің дамуына салынған 
ең маңызды инвестициялардың бірі.

Аружан МАУЛЕНБАЙ, 
Заң газеті

Атырау өңіріндегі жұмыс
сыздық деңгейі қазір 4,9 па
йызды құрайды. Ал алдағы 4 
жылда жалпыұлттық пул шең-
берінде 20,5 мың жұмыс орны 
құрылып, 29 инвестициялық 
жоба жүзеге асырылмақ. 

– Аймақта жаңа жұмыс 
орындары жоғары қарқынмен 
ашылып жатыр, сондықтан да 
әр кәсіпорын Enbek.kz пор-
талымен тығыз байланыста 
қызмет етуі керек. Бұл жұмыс-
сыз ретінде тіркелген азамат-

тарды инвестициялық жоба-
ларға шұғыл тартуға мүмкіндік 
беріп, жұмысқа орналастыру-
дың ашықтығын қамтамасыз 
етеді, – дейді Атырау облысы 
әкімінің орынбасары Жасұлан 
Бисембиев 100-ден астам ком
панияның жетекшілері қа-
тысқан алқалы жиында.  

Облыстық жұмыспен қамту-
ды үйлестіру және әлеуметтік 
бағдарламалар басқармасы-
ның басшысы Полымбет Хаса-
новтың айтуынша, Жалпыұлт-

тық пул аясында биыл іске 
асырылатын 17 жоба бойынша 
2597 жұмыс орны ашылады. 
Мәселен, «Силлено» полиэти-
лен зауытында – 500, теміржол 
вагондарын шығаратын бар-
лығы «Тексол-Транс» ЖШС-де  
– 500, ал газ өңдеу зауытында 
— қосымша 600 жұмыс орны 
құрылады. Сондай-ақ бос жұ-
мыс орындарының 56 жәрмең-
кесі өткізіледі. 

Е.КЕБЕКБАЙ,
«Заң газеті» 

4. «Национальный научный центр онкологии и трансплантологии» ЖШС (БСН 
081040016964, Астана қаласы, Есіл ауданы, Керей Жәнібек хандар көшесі, 3-ғимарат) 
Қазақстан Республикасы Үкіметінің 2025 жылғы 28 наурыздағы №180 қаулысымен 
«Ұлттық ғылыми онкологиялық орталығы» ЖШС-не (БСН 180740003103) қосылу тура-
лы шешім қабылданғанын хабарлайды. Барлық шағымдарды «Национальный научный 
центр онкологии и трансплантологии» ЖШС Қазақстан Республикасы Азаматтық 
кодексінің 48-бабының нормаларына сәйкес 2 ай ішінде жазбаша қабылдайды: ҚР, 
Астана қаласы, Есіл ауданы, Керей Жәнібек хандар көшесі, 3-ғимарат. 

7. «Алматы облысының білім басқармасы» ММ-нің «Қонаев қаласы Заречный 
ауылының көпсалалы колледжі» МКҚК-ны (БСН 181240022243) оған «Алматы об-
лыстық білім басқармасы» ММ-нің «Заречный ауылындағы кәсіптік колледж» МКҚК-
нын (БСН 061140004445) және «Алматы облыстық білім басқармасы» ММ-нің «За-
речный ауылындағы кәсіптік-техникалық колледж» МКҚК-ны (БСН 081140001375) 
қосу жолымен қайта құрылатыны туралы хабарлайды. Шағымдар мына мекенжай 
бойынша қабылданады: Қазақстан Республикасы, Алматы облысы, Алатау қаласы, 
Заречный шағын ауданы, Құрманғазы көшесі, 19/2 құрылыс, пошта индексі B10P1Y8. 

8. «Цифрал ЦТО» ЖШС (БСН 110540016729) оған «Цифрал Актобе» 
ЖШС (БСН 220940013336), «Цифрал СБ» ЖШС (БСН 110440022166) 
«Цифрал УД» ЖШС (БСН 220940013485) «Цифрал ЦД» ЖШС (БСН 
131240005244) қосу арқылы өзінің қайта құрылатыны туралы ха-
барлайды. Талап-шағымдар осы хабарландыру жарияланған күннен 
бастап 2 ай ішінде мына мекенжайда қабылданады: Ақтөбе қаласы, 
М. Оспанов көшесі, 52/1, тел. 87012215188.

9. «Цифрал Актобе» ЖШС (БСН 220940013336) «Цифрал ЦТО» 
ЖШС (БСН 110540016729) қосылу жолымен өзінің қайта құрылатыны 
туралы хабарлайды. Шағымдар Ақтөбе қаласы, М. Оспанов көшесі, 
52/1 мекенжайы бойынша хабарландыру жарияланған күннен бастап 
2 ай ішінде қабылданады, тел. 87012215188.

10. «Цифрал СБ» ЖШС (БСН 110440022166) «Цифрал ЦТО» ЖШС 
(БСН 110540016729) қосылу жолымен өзінің қайта ұйымдастырылға-
ны туралы хабарлайды. Шағымдар ҚР, Ақтөбе қаласы, М. Оспанов 
көшесі, 52/1 мекенжайы бойынша хабарландыру жарияланған күннен 
бастап 2 ай ішінде қабылданады. Тел. 87012215188.

11. «Цифрал УД» ЖШС (БСН 220940013485) «Цифрал ЦТО» ЖШС 
(БСН 110540016729) қосылу жолымен өзінің қайта құрылатыны тура-
лы хабарлайды. Шағымдар Ақтөбе қаласы, М. Оспанов көшесісі, 52/1 
мекенжайы бойынша хабарландыру жарияланған күннен бастап 2 ай 
ішінде қабылданады. Тел. 87012215188.

12. «Цифрал ЦД» ЖШС (БСН 131240005244) «Цифрал ЦТО» 
ЖШС-ға (БСН 110540016729) қосылу жолымен өзінің қайта ұйымдас
тырылғаны туралы хабарлайды. Шағымдар Ақтөбе қаласы, М. Оспа-
нов көшесісі, 52/1 мекенжайы бойынша хабарландыру жарияланған 
күннен бастап 2 ай ішінде қабылданады. Тел. 87012215188.

13. «Астана даму орталығы» ЖШС (БСН 150340009925) жарғылық 
капиталының азайғаны туралы хабарлайды. Шағымдар хабарландыру 
жарияланған күннен бастап 1 ай ішінде Астана қаласы, А. Мәмбетова 
көшесі, 24 мекенжай бойынша қабылданады. Тел. 8(7172)570086 
(ішкі 163).	

18. «Астана-ДорСтрой НС» ЖШС (БСН 060140001894) «АБЗ-1» 
ЖШС-ін (БСН 170140024320) өзіне қосу арқылы қайта құрылатыны 
туралы хабарлайды. Талаптар хабарландыру жарияланған күннен 
бастап 2 ай ішінде келесі мекенжай бойынша қабылданады: Астана 
қаласы, Алматы ауданы, Бұйрат көшесі, 39/1-үй, тел.7172-30-32-23.

19. «Club House Burabay» ЖШС (БСН 200940021988) «Alpha Invest 
24» ЖШС-ін (БСН 240740030632) өзіне қосу арқылы қайта құрылаты-
ны туралы хабарлайды. Талаптар хабарландыру жарияланған күннен 
бастап 2 (екі) ай ішінде келесі мекенжай бойынша қабылданады: ҚР, 
Астана қаласы, Алматы ауданы, Ж. Нәжімеденов көшесі, 14/1-үй, 
2-кеңсе, тел. 87761629005.

20. Абай облысы білім басқармасының Мақаншы ауданы білім 
бөлімінің «Дарабоз» сауықтыру-демалыс лагері» КМҚК (БСН 
110840012381) Абай облысы білім басқармасының Мақаншы ауда-
ны білім бөлімінің «Балалар шығармашылығы үйі» КМҚК-мен (БСН 
110240013308) бірігу арқылы қайта ұйымдастырылатынын хабарлай-
ды. Талаптар хабарландыру жарияланған күннен бастап 2 ай ішінде 
келесі мекенжай бойынша қабылданады: Абай облысы, Мақаншы ау-
даны, Қабанбай ауылы, Алакөл көлі жағалауындағы демалыс базасы, 
625-ғимарат. Тел.: +7 (778) 268-55-61.

«ҚАМҚОР» – 
МАҢЫЗДЫ БАСТАМА

Елімізде жастарды баспанамен қамту мәселесіне ерекше көңіл бөлініп 
келеді. Мемлекеттік деңгейде қабылданған бірқатар бағдарламалар 
арқылы жас азаматтарға тұрғын үй жалға беру, жеңілдетілген ипоте-
камен қамтамасыз ету шаралары жүргізіліп жатыр. Әсіресе, 2019 жылы 
басталған жұмыс істейтін жастарға арналған 5 жылға жалға берілетін пә-
тер бағдарламасы үлкен көмек болды. 

Жетісу облысының Ескелді ауданында 27 
сәуірде  Бақтыбай ауылдық округі әкімінің 
сайлауы өтеді. Кандидаттарды ұсыну 20 нау-
рызда басталып, 1 сәуірде аяқталды. Ескелді 
аудандық аумақтық сайлау комиссиясының 
мәліметі бойынша тіркелген 3 кандидат да өзін-

өзі ұсынған. Сондай-ақ үшеуі бұған дейін  үш 
ауылдық округ әкімдерінің орынбасары болып 
қызмет жасаған. Биыл жалпы  Жетісу өңірінде 
40 ауылдық округ әкімінің сайлауы жоспарла-
нып отыр. 

Е.ЕРЖАНҰЛЫ

САЙЛАУ
ЕСКЕЛДІ АУДАНЫНЫҢ ТҰРҒЫНДАРЫ ӨЗ ӘКІМІН ТАҢДАЙДЫ

МЕНШIКТI ТIЛШIЛЕР:
Астана 	 Айша Құрманғали
 	 8 707 851 91 13.
Алматы 	 Нұрбол Әлдібаев
облысы 	 8 701 357 66 84.
Ақтөбе 	 Жансая Есмағанбетова
облысы 	 8 705 398 62 83.
Атырау 	 Боранбай Ғалиев
облысы 	 8 775 543 03 80.
Маңғыстау 	 Жазира Әбіл
облысы 	 8 702 514 54 44.
Қызылорда 	 Гүлбану Мақажан
облысы 	 8 701 697 39 86.
Түркістан 	 Сейітхан Құлмаханбетов
облысы 	 8 707 721 19 59.
	 Шадияр Мекенбайұлы
 	 87757335665
Батыс 	 Нұрлыбек
Қазақстан	 Рахманов
облысы 	 8 707 177 80 70.

ШЫТЫРМАН

Газетіміздің электронды нұсқасын Zanmedia.kz сайтынан 
оқи аласыздар.

Газет бетiндегi жарияланымдардың позициясы мен фактiлерi 
үшiн редакция жауап бермейдi.

Жарнама мен хабарландырулардың мазмұнына жарнама берушi 
жауапты. Жарнама берушiнiң жiберген қателiгiне байланысты талап-
тiлектер хабарландыру жарияланған күннен бастап екi ай мерзiм 
iшiнде қабылданады. 

Газеттi есепке қою туралы №16297-Г куәлiктi 2017 жылғы 12 
қаңтарда Қазақстан Республикасының Ақпарат және коммуникация 
министрлiгi берген. 

Газеттiң терiмi мен бет қаттау жұмыстары «Заң» Медиа-корпо
рация» ЖШС компьютерлiк орталығында жасалды. Алматы облысы, Iле 
ауданы, Өтеген батыр ауылы, Сейфуллин көшесi, 2«б», «Принт плюс» 
ЖШС баспаханасында басылып шығарылды. Тел.: факс. 8 (727) 51-78-27,  
8 (727) 51-78-31

(Жалғасы бар)

Есеп-қисабы жоқ, қайдан келіп 
жатқан мол дүние?! – деп іштей 
таңданды. Кенет ашық балконнан 
ғимараттың екінші қабатында отыр
ған бір жанға көзі түсті. Тұтас беті 
әйнектен жасалған жақтауы жоқ  
терезе алдында мүгедек арбасына 
таңылған әйел отыр.  

– Бұл кім болды екен? 
– Мән бермей-ақ қойыңыз, Абы-

лай Әзімханұлы.
– Мән бермегені қалай?
– Ол – осы жердің қожайыны, 

есімі – Айгүл. Талай сөзге тартқам, 
жөнді әңгіме айтып жарытпайды, мі-
незі шайпау, – деді майор қияқ мұр-
ты жыбырлап. 

Бейнебақылауды көріп шыққан-
нан кейін «Шәкіров, сен шаруаң бол-
са жүре бер. Мен  өзім-ақ  қайтар-
мын»,  – деді Абылай майорға мойын 
бұрмастан.

– Жақсы, жолдас полковник! Сізді 
сыртта күтеміз.

– Күтпей-ақ қойыңдар, такси 
шақырармын. 

Абылай ешкімге назар салмай, 
терезеге қарап өзімен-өзі отырған 
мүгедек әйелмен сөйлеспек болып, 
екінші қабатқа көтерілді.  

– Сәлем, сұлу бикеш!
Айгүл шенді азаматқа жаратпай 

қарады. Жауап қатқан жоқ. Есесіне 
«мен бе сұлу?» дегендей  қабағын 
шытып, мұрнын тыржитты.

– Иә, саған айтып тұрмын! Мүсін-
бісің, неге тіл қатпайсың-а?

– Сәлеметсіз бе? Бөтен адамға 
сен деп сөйлеу – мәдениетсіздіктің 
ең сорақы көрінісі!

– Дұрыс айтасың! Ал мен сені  
мүлде  бөтен деп ойламаймын. Түрің 
таныс.... бір жерден көрген сияқты-
мын...

Әйел танысаң танитын шығар-
сың, мені мұнда кім танымайды де-
гендей көзін терезеден алмастан 
жайбарақат отыра берді. 

Абылай әйел алдындағы қарсы 
орынға жайғасты да, оның жүзінен 
көз алмай, қадала қалды. Бұл дү-
ниеде адам сұғынан өткір не бар? 
Шоқтай  қадалған жанары әйелдің 
өңменін тесіп жібере жаздады. 

– Көрген адамыңның бәріне сен 
деп сөйлейсің ба? – деді әйел тұла 
бойы тіксініп қалса да, түр бермеуге 
тырысып. 

Жас тергеушінің өткір жанарына 
бойы үйреністі ме, аздан соң өзі де 
дереу қабағын қарс түйіп, қаһарын 
жиып алды. Сенен ыға қоятын мен 
емес дегендей, бетін бері қаратып, 
бедірейе түсті. 

Абылай да өзінің бірбеткейлігіне 
салып, рұқсатсыз сырт киімін шешіп, 
еркін жайғасты. Үстел шетіндегі нүк-
тедей батырманы басып, «мына ха-
ным екеумізге екі шыны кофе әкеліп 
берсеңіз, әңгімеміз жарасып жатыр», 
– деді  әйелден сол бойы көзін ал-
май.

– Мен кофе ішпеймін! – деп зірк 
ете қалды ол.

– Есіміңіз?
– Есімімді езіп ішейін деп пе 

едіңіз? Мен кофе ішпеймін дедім!
– Неге сонша ашулысың? Ешкім 

сенің аузына құйып жатқан жоқ қой. 
Мейлі, екеуін де өзім ішемін. Ал сен 
онда коньяк іш...

– Ішімдік ішпеймін, жағдайымды 
көрмей тұрсың ба? – деді өзінің ар-
баға танылған шарасыз хәлін ескерт-
кісі келгендей. 

Мұндай дөрекі сөзді адамға сіз 
деп сөйлесудің өзі әбестік екенін 
ұққандай  ол да сенге көшкен.

– Жас кезіңде жақсы сілтеген 
сияқтысың. Мына отырыс соның 
салдарынан емес пе? Хе-хе, әрине, 
қалжың! Сенімен еркін, сыралғы дос
тардай ашылып сөйлескенді қалап 
отырмын. 

– Түк те күлкілі емес! Шығып 
кетіңіз бұл жерден! Кім болсаңыз 
да...

Абылай алдындағы иісі бұрқы-
раған қою кофеден екі ұрттады да, 

көзімен ғана  күлімдеп, үнсіз ор-
нынан  көтерілді. Ол тұрғанда тіпті 
еңселі көрінді. Кең жауырынды, сым-
батты тұлғасына үстіндегі қара паль-
тосы құйып қойғандай екен. Түрі мен 
тұлғасы келісіп-ақ тұр. 

Қолын қалтасына салып аз тұрды 
да, 

– Мына жерде мүгедектерге 
арналған пандус неге жоқ? Саған 
екінші қабатқа көтерілу қиындық ту-
дырмай ма? – деді өзінің  кәсіби дағ-
дысына басып.

– Қиындық тудырса көмекке келіп 
тұрайын деп пе ең?

– Несі бар? Сен үшін, елу шақы-
рым қашықтықты күніне екі мәрте 
еңсеруге әзірмін! – деді маржан тіс
терін көрсетіп. Бұл сөзі әлде рас, 
әлде мазақ түсіну қиын еді. Соны 
айтты да қоштаспастан есікке қарай 
маңғаздана жүріп кетті. Мүңк етіп, 
мұрын қапқан әтірдің қош иісі «мені 
есіңде сақта!» дегендей соңында 
қала берді. 

– Сымбатына болайын әдептілік-
тен жұрдай! 

Айгүлдің жүрегі дірілдеп кетті. 
Қорқыныш па әлде өзге сезім бе? 
Бұрын-соңды онымен ешкім бұлай 
тіл қатысып көрмеген-ді. Бәрінің 
оған жаны ашиды. Бәрі сіз деп сы-
зылады. Бәрі  қожайын деп ығады. 
Бәрі... Бәрі...  Тек мына тергеуші жі-
гіт қана жылдар бойы маңына жан 
жуытпаған жалғыздық, тәккаппар-
лық, өктемдік қамалын бұзып жібер-
гендей. Сонымен, ырқына көндірмей 
өзгеше күй кештірген бұл батыр кім 
болды екен? Айгүл дереу көмекшісін 
шақырып ол жайлы ақпарат жинау-
ды бұйырды.

Абылай да шатасқан шаруаның 
бір ұшын таптым-ау деп көңілі жай-
ланып тысқа шыққан. Сол-ақ екен, 
қалта телефоны шыр ете қалды. Ге-
нерал  екен.

– Сен бала кіммен ойнап жүр-
геніңді білесің бе? – деді өктем да-
уыспен. Ескертемін, екінші мәрте 
жұмыс уақытында мұндай бассыз 
қылық танытсаң істен шеттетілесің. 
Әзірше... ім-м әзірше... ауызша сө-
гіс беруге тура келіп тұр...  Иә, сен 
білікті, жұмыс жасау тәсілі өзгеше 
тергеушісің. Бірақ тергеу барысында 
кейбір үлкен адамдармен сөйлескен-
де қызметтік этиканы сақтау керек. 
Қылмыскер екеніне көзің жетпе-
генше... Біле білсең ол кісі.... ол кісі 
дұрыс адам... тергеу кезінде бізге та-

лай көмегі тиген... Саған ескерту, ен-
дігәрі ол жаққа аяғыңды аттап баспа!

Абылай өзін мақтағандай болып, 
аяғын матап тастаған генералды 
түсінбеді. 

– Жасарал Болатұлы, бұл әсте 
қызметтік кездесу емес еді. Мен ол 
әйелмен жеке қалып танысқым кел-
ген.  Ынтызарым ауып дегендей...

– Арбаға танылған мүгедекке ме?
– Мүгедекті ұнатуға болмайды де-

ген  заң бар ма, Жасарал Болатұлы?
Абылай балаша мәз, бойында 

жоғарыдан сөгіс алдым деген үрей, 
қобалжу жоқ.

– Жә, жетер! Жұмыс пен жеке 
өмірді шатастырма!

Генерал тұтқаны тастай салды. 
Қап-ай ә, нөмірін де  сұрап алмаппын 
ғой. Есімін де өз аузынан естімедім. 
Неге екені белгісіз, ол келіншекке 
іші жылып қалғанына өзі де таңқа-
лып тұр. Небір сұлулардың жүрегін 
жаулап жүрген сері жігітке ерекше 
жаратылысты, өзінен әлденеше жас 
үлкен әйелдің көңілін табу оңайға 
соқпайтын тәрізді.

* * *
 «Бос уақытында балық аулаған-

ды ұнатады», – дейді. Сенің қар-
мағыңа ілініп қалмас үшін, әуелі өз 
торымды қамдайын, – деді Айгүл 
Абылайдың өмірбаянымен танысып 
отырып. Сол-ақ екен, көмекшісі есі-
гін тақылдатып «Сізге бір кісі келіп 
тұр»,  – деді. 

– Кірсін! 
Келген кісіге назар салғаны сол-

ақ екен, жүзі таныс, бір жерден көр-
ген сияқты. Көрсем көрген шығар-
мын, бұл жерге кім келіп, кім кетпеді.

– Ім-м, мен... сіздің  кешенде еден 
жуушы болып жұмыс істегенмін. Бү-
гін сол... тиын-тебен керек боп... жа-
лақымды алып кетсем бе деп келдім, 
– деп қипақтады келіншек.

– Әрине, еңбек етсеңіз ақысыз 
қалмайсыз ғой. Бірақ жалақы алатын 
уақыт әлі болған жоқ, келесі аптаның 
басында келіңіз,  – деді  ілесе кірген 
есепші Айгүлден бұрын тықылдап.

– Иә, түсініп тұрмын... бірақ маған 
бүгінге керек еді. Ақшадан қатты 
қысылып тұр едім. Пәтер ақысын 
төлеуіміз керек, – деді әйел де ұн
жырғасы түсіп. 

– Кешіріңіз, дәл қазір қолыңызға 
ол соманы санап ұстата алмаймын. 
Егер расымен бізде жұмыс істеген 
болсаңыз, айдың соңында жеке шо-
тыңызға жіберемін.

– Пәтер ақысын қалай да төле-
уіміз керек. Бүгін соңғы күніміз, егер 
төлемесек... – деп өң-шырайынан 
әлдебір лажсыздық білінген әйел 
сөзінің аяғын жұтып қойды. 

«Мен айтарымды айттым, әрі қа-
рай өздерің шешіңдер», – дегендей 
есепші шығып кетті. Әйел де амалы 
құрығандай басын төмен салбыра-
тып, есепші соңынан шығып бара 
жатты да, тұра қалып қарқылдап 
күлді. Бейне бір есі ауысқан адамдай.

– Сізге не керек? –  деді шошып 
кеткен Айгүл бәсең үнмен.

– Ақша! 
Айгүлдің енді есіне түсті. Қарсы 

алдында бұлбұлша сайрап тұрған –   
іздеуде жүрген келіншек. Иә, өткен-
де хабарландырудан көрген. «Бес 
бала  анасын іздейді», – деп жазып 
еді.  

– О,  сұмырай! – деп айқайлағысы 
келді. Бірақ өзін тежеді.

Суырмасынан бір бума ақшаны 
алды да, әйелдің қолына ұстатып 
жатып, «егер ақшадан қиналып жүр-
сең айт, көмектесуге әзірмін», – деді 
мәрттік танытқандай болып. Әйел 
еңкілдеп жылап жіберді де, «сізге 
өле-өлгенше қызмет етуге дайын-
мын», – деді жарылқаушым сіз бол-
дыңыз дегендей жәутеңдеп.  

– Оқа емес, бұл сіздің адал еңбе-
гіңіздің төлемі, – деді Айгүл де сыр 
білдірмеуге тырысып. 

– Түу жақсы болды ғой. Сәл бол-
мағанда буынып түйініп  көшуге дай-
ын отыр едік. «Кедей болсаң көшіп 
көр», деп бес баланың киім-кешегі, 
оқу-құралдары бар. Біраз дүние жи-
нап алыппыз. Бұл пәтерге былтыр 
көшіп келіп едік. Осы үйге үйреніп-ақ 
қалыппыз. Балалардың мектебіне де 
жақын. Көршілер де жайлы, – деп 
келіншек тоқтамай сөйлеп тұр. 

Бастапқыдай емес, жүзінде үрей 
мен уайымның табы жоқ. Соңғы 
уақытта өзін мазалап жүрген ойдың 
бір ұшы шыққан сияқты.  Дереу те-
лефон камерасын қосты да:  

– Жолдасыңыз бар ма? – деді қа-
пелімде  аузына басқа сөз түспей.

– Иә бар, бірақ, ол кісінің табысы 
күнделікті ішіп-жемнен артылмайды, 
– деді келіншек ерін ақтай сөйлеп.

– І-ім,  солай деңіз. Ол кісі қайда 
жұмыс жасайды?

– Электр жабдықтарын жөндеуші. 
Тапсырыспен жұмыс істейді.

– Несі бар, жап-жақсы кәсіп иесі 
екен. Мұндай үлкен қалада электр 

жабдықтарын жөндеуші деген нағыз 
керекті мамандық қой. Табысы да 
жаман емес болар? – деді оны біраз 
сөзге тартпақ болып. 

– Иә, жақсысы жақсы ғой, бірақ 
өз мамандығы заңгер. Алған жоға-
ры білімі бойынша жұмыс таба ал-
маған соң жан бағудың амалымен 
жүр ғой. 

– «Жексұрын неме!» Жоқ, өзімді 
ұстауым керек. Дұрыс-ақ. Қазіргі за-
манда қандай кәсіпке сұраныс көп 
болса, соған қарай икемделу керек. 
Түлкі заманды тазы боп шалғанның 
айыбы жоқ. Қайта тас лақтырса тие
тін заңгерлерің емес, аз да болса 
жұрттың тұрмысына пайдасы тиетін 
электр жабдықтарын жөндеуші, сы-
лақшылардың көп болғаны игі емес 
пе? Осы адамдар қызық, жұмысты 
мал табу, жан бағу үшін амалсыз-
дан істейді, бірақ кәсібін жаратпай-
ды. Сонысына қарамай, қу Құдай 
күнімізді көк қағазға қаратып қойды 
ғой деп налитындарын қайтесің. Мен 
өз кәсібімді құлай сүйемін. Кәсібім 
үшін жанымды беремін.

Әйел  «Жақсылығыңыз Құдай-
дан қайтсын», – деп мүләйімси күлді 
де,  артынша  «Мені тығып қойыңыз
шы. Ешқайда жібермеңізші... Олар 
мені алып кетеді... алысқа.... қарным 
ашты», – деп зарлап сала берді. Ден-
саулығында сәл ауытқу бар сияқты. 

«Мен қорқамын, мені тығып қой-
ыңызшы. Ешқайда жібермеңізші», – 
деп қайта қайталады. 

Айгүл қорғаушысына хабарлас-
пақ еді,  сол-ақ екен телефоны өзі-
ақ шыр ете қалды.  Нөмір жасырын 
екен.

– Иә, тыңдап тұрмын!
– Сәлем Айгүл! Жағдайың қа-

лай? Мазалағаныма кешірім өтінемін, 
менің қоңырауымды күтпеген болар-
сың, бірақ... сенің дауысыңды естігім 
келді...

Айгүлдің телефон ұстаған қолы 
қалтырап, жүрегі кеудесіне сыймай  
атқақтап  кетті.

– Сәлеметсіз бе, Абылай мен сізді 
тыңдап тұрмын! Қандай көмегім қа-
жет?

– Айгүл мен саған жұмыс бойынша 
хабарласып тұрған жоқпын. Басқа 
ұсынысым бар еді. Ертең демалыс 
қой, менімен тауға шығып қайтуға 
қалай қарайсың?  Айгүл «Мақұл!» 
– деп қалай ғана келісе кеткенін 
өзі де байқамай қалды. Оған күніне 
қоңырау шалатындар аз емес. Алай-
да олар «қызым, көмегің керек еді, 
Айгүл Абзалбекқызы ақша керек еді, 
Айгүл Абзалбекқызы денсаулығыңыз 
жақсы ма? Айгүл Абзалбекқызы, 
ауырып тұрған жоқсыз ба?» – де-
ген сыңайдағы ұсыныспен, жұмыс 
бабымен қоңырау шалатындар бола-
тын.  Қарап отырса, осы жасқа дей-
інгі саналы ғұмырында «Жүр, тауға 
барайық!» – деп кім айтыпты? Қашан 
айтып еді? Дәл осылай өзімен тең 
дәрежеде кім сөйлесіп еді? Ешкім! 

* * *
– Тауға шықпағалы біраз болып-

ты, – деді Айгүл еркін тыныстап.
– Иә, мен де таза ауаны, сұлу та-

биғатты жанымдай жақсы көремін. 
Әттең, күнделікті күйбең тірлік, жұ-
мыстан қол босай бермейді.

– Ал менің қол байлау боп тұрған 
тірлігім болмаса да, аяғым арбаға 
таңулы. Тіпті серуенге шығарып 
тұратын адамым жоқ. Өзіңмен та-
нысқан күннен бастап, өзімді түсі-
не алар емеспін. Сіз жайлы бірде 
оң, бірде теріс ойда жүремін. Көп 
ойланамын.  Қалай айтсам екен... 
эмоционалды әткеншек десем болар 
ма екен? 

Абылай қарқылдап күліп жіберді.
– Сені әр алуан күйге бөлейтін-

дей не істеп қойдым екен ә? Біздің 
танысқанымызға бір апта ғана болды 
емес пе? Кейде қатты айтсам кешір 
мені, Айгүл. 

